МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ

ЧУУЛГАНЫ ХУУЛЬ ЗҮЙН БАЙНГЫН ХОРООНЫ 10 ДУГААР 

САРЫН 09-НИЙ  ӨДӨР /ЛХАГВА ГАРАГ/-ИЙН ХУРАЛДААНЫ 

ТЭМДЭГЛЭЛИЙН ТОВЬЁГ

	№
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-15

	  2.
	Хуралдааны дэлгэрэнгүй тэмдэглэл: 
	16-50

	
	 1.Өмгөөллийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2018.12.04-ний өдөр өргөн мэдүүлсэн, эцсийн хэлэлцүүлэг/
	19-24

	
	2.Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төслийн /анхны хэлэлцүүлэг/
	24-27

	
	 3.Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.09.17-ны өдөр өргөн мэдүүлсэн, хэлэлцэх эсэх/
	27-36

	
	 4.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүд /анхны хэлэлцүүлэг/
	36-50


Монгол Улсын Их Хурлын 2019 оны намрын ээлжит чуулганы Хууль зүйн байнгын хорооны 10 дугаар сарын 09-ний өдөр /Лхагва гараг/-ийн хуралдааны товч тэмдэглэл

Хууль зүйн байнгын хорооны дарга Х.Нямбаатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57,9 хувийн ирцтэйгээр хуралдаан 10 цаг 53 минутад Төрийн ордны “Жанжин Д.Сүхбаатар” танхимд эхлэв.

Чөлөөтэй: Л.Болд, Б.Дэлгэрсайхан, Н.Учрал;


Тасалсан: Ж.Ганбаатар, С.Эрдэнэ.


Нэг. Өмгөөллийн тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2018.12.04-ний өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, Улсын ерөнхий прокурорын газрын Гэмт хэрэг, зөрчлийн бүртгэл, дүн шинжилгээний төвийн дарга Б.Бат-Орших, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн яамны Хууль зүйн бодлогын газрын мэргэжилтэн Т.Нарантунгалаг, Цагдаагийн ерөнхий газрын Хуулийн хэлтсийн дарга Л.Нямдаваа, Монголын Хуульчдын холбооны ерөнхийлөгч Ж.Хунан, Монголын Өмгөөлөгчдийн холбооны ерөнхийлөгч Б.Ганбаатар, Монголын Өмгөөлөгчдийн холбооны Удирдах зөвлөлийн гишүүн Д.Батсүх, өмгөөлөгч З.Сүхбаатар, өмгөөлөгч Б.Баатарсайхан нар оролцов.

Хуралдаанд Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул, референт П.Хулан нар байлцав.

Улсын Их Хурлын гишүүн Б.Пүрэвдорж Өмгөөллийн тухай хуулийн төслийг хэлэлцэхийг хойшлуулах горимын санал хэлэв. Улсын Их Хурлын гишүүн, ажлын хэсгийн ахлагч Ц.Мөнх-Оргил горимын саналтай холбогдуулан үг хэлэв.

Х.Нямбаатар: Улсын Их Хурлын гишүүн Б.Пүрэвдоржийн гаргасан Өмгөөллийн тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг хойшлуулах гэсэн горимын саналаар санал хураалт явуулъя.

Зөвшөөрсөн

1


Татгалзсан

11

12


8.3 хувийн саналаар дэмжигдсэнгүй.


Хуулийн төслийг эцсийн хэлэлцүүлэгт бэлтгэсэн талаарх ажлын хэсгийн танилцуулгыг Улсын Их Хурлын гишүүн, ажлын хэсгийн ахлагч Ц.Мөнх-Оргил танилцуулав.


Танилцуулгатай холбогдуулан Улсын Их Хурлын гишүүдээс асуулт гараагүй болно.


Ажлын хэсгээс гаргасан зарчмын зөрүүтэй саналын томьёоллоор санал хураалт явуулав.

Нэг. ӨМГӨӨЛЛИЙН ТУХАЙ ХУУЛИЙН ТӨСЛИЙН ТАЛААРХ АЖЛЫН ХЭСГИЙН САНАЛЫН ТОМЬЁОЛОЛ


Монгол Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу хураалгах санал:

Х.Нямбаатар: 1.Төслийн 15 дугаар зүйлийг доор дурдсанаар өөрчлөн найруулах:

“15 дугаар зүйл.Өмгөөлөгчид хориглох зүйл, ашиг сонирхлын





зөрчлөөс урьдчилан сэргийлэх

15.1.Өмгөөлөгчид өмгөөллийн үйл ажиллагаа эрхлэх явцад дараах үйл ажиллагааг хориглоно:

15.1.1.өмгөөллийн нууцыг задруулах;

15.1.2.өмгөөллийн үйл ажиллагааны үр дүнгийн талаар амлалт өгөх, шашны зан үйл ашиглах, үйлчлүүлэгчийг төөрөгдүүлэх, хууль зүйн мэргэжлийн туслалцаа үзүүлэхдээ өмгөөллийн хөлсөнд хамаарахгүй мөнгө, бэлэг, шан харамж авах, шаардах;

 15.1.3.үйлчлүүлэгчид хэрэг, маргаан хянан шийдвэрлэх ажиллагааны талаар буруу, ташаа мэдээлэл өгөх, хэрэг, маргааны бодит байдлыг нуун дарагдуулах;
15.1.4.үйлчлүүлэгчийн эрх, хууль ёсны ашиг сонирхол, хүсэл зоригийн эсрэг байр суурь илэрхийлэх, эсхүл хэрэг, маргааны эсрэг талд ашигтай аливаа үйлдэл хийх, үйлчлэх, мэдээлэл дамжуулах;

 15.1.5.өөрийн үйлчлүүлэгчийн эсрэг ашиг сонирхол бүхий хэрэг, маргааны оролцогч талаас шан харамж авах, авахыг зөвшөөрөх, өөртөө давуу байдал бий болгуулах, тэдгээртэй үйлчлүүлэгчийн зөвшөөрөлгүйгээр харилцах;
 15.1.6.хэрэг, маргааны эсрэг талыг нотлох баримт, хэрэгт ач холбогдол бүхий бусад баримт сэлт, мэдээлэл олж авахад нь саад учруулах, тэдгээрт хууль бусаар өөрчлөлт оруулах, устгах, нуун дарагдуулах, энэхүү үйл ажиллагаанд бусдыг татан оролцуулах, туслах;
15.1.7.энэ хуулийн 13.1.5-д заасны дагуу хуулбарлан авсан нотлох баримт, баримт сэлтийг тухайн хэрэг, маргаан эцэслэн шийдвэрлэгдээгүй байхад хэвлэл, мэдээллийн хэрэгсэл, олон нийтийн сүлжээнд нийтлэх;

15.1.8.хууль зүйн мэргэжлийн туслалцаа үзүүлэхдээ өөрийн улс төрийн болон шашны үзэл бодлыг үйлчлүүлэгчид тулгах;
15.1.9.өмгөөллийн үйл ажиллагаа эрхлэхдээ хуулийг зориуд буруу хэрэглэж үйлчлүүлэгчид хохирол учруулах, эсхүл хуурамч нотлох баримт, баримт сэлт ашиглах;

15.1.10.хэрэг, маргааныг хянан шийдвэрлэх эрх бүхий этгээд, эсхүл хэрэг, маргааны оролцогчийг ашиглан өөрийн хууль зүйн мэргэжлийн туслалцааг бусдад тулгах, үйлчлүүлэгч олж өгсний төлөө бусдад шан харамж өгөх, өгөхөөр амлах;

15.1.11.хэрэг, маргаан хянан шийдвэрлэх ажиллагаанд санаатайгаар саад учруулах;
15.1.12.хууль зүйн чиглэлээр багшлах, эрдэм шинжилгээ, судалгааны ажил хийх, өмгөөллийн хуулийн этгээд, мэргэжлийн холбоо, түүний хороодын чиг үүрэгт хамаарахаас бусад ажил, албан тушаал хавсран эрхлэх;

15.1.13.улс төрийн нам, түүний харьяа, салбар, бүтцийн нэгжид орон тооны ажил, албан тушаал хавсран эрхлэх;


15.1.14.өмгөөллийн үйл ажиллагаа эрхлэх эрхийг улс төрийн зорилгоор ашиглах;

15.1.15.хууль зүйн мэргэжлийн туслалцаа, үйлчилгээ үзүүлж байгаагаас бусад тохиолдолд өмгөөлөгч нэршлийг ашиглан улс төрийн нам, эвслийн байр суурийг илэрхийлэх;

15.1.16.хууль, Ёс зүйн дүрэмд заасан бусад.” гэсэн саналыг дэмжье гэсэн санал хураалт явуулъя.

75.0 хувийн саналаар дэмжигдлээ.


2.Төслийн 20, 21 дүгээр зүйлийг нэгтгэн доор дурдсанаар өөрчлөн найруулж, 15 дугаар зүйлийн 15.2-15.7 дахь хэсэг болгох:

“15.2.Өмгөөлөгч дараах тохиолдолд үйлчлүүлэгчид хууль зүйн мэргэжлийн туслалцаа үзүүлэхийг хориглоно: 

15.2.1.хэрэг, маргааны талаар үйлчлүүлэгчтэй ашиг сонирхлын зөрчилтэй;
15.2.2.тухайн хэрэг, маргааныг хянан шалгах, шийдвэрлэх ажиллагаанд өмгөөлөгчөөс бусад оролцогчийн хувиар оролцож байсан, эсхүл үйлчлүүлэгчийн ашиг сонирхлыг хөндсөн маргаан бүхий шийдвэрийг гаргах эрх бүхий ажил, албан тушаал эрхэлж байсан бөгөөд түүнээс хойш гурван жилийн хугацаа өнгөрөөгүй;
15.2.3.хэрэг, маргааны талаар үйлчлүүлэгчийн эсрэг ашиг сонирхол бүхий этгээдэд хууль зүйн мэргэжлийн туслалцаа, үйлчилгээ үзүүлж байгаа;
15.2.4.тухайн хэрэг, маргааныг хянан шалгаж, шийдвэрлэж байгаа байгууллагад, эсхүл түүний үйл ажиллагаанд хяналт тавих эрх бүхий байгууллагад ажил, албан тушаал эрхэлж байсан бөгөөд түүнээс хойш гурван жилийн хугацаа өнгөрөөгүй;
15.2.5.тухайн хэрэг, маргааныг хянан шийдвэрлэх ажиллагаанд гэрчээр оролцож байсан, эсхүл гэрчээр оролцох хангалттай үндэслэлтэй.

15.3.Өмгөөллийн нэг хуулийн этгээдэд харьяалагддаг, эсхүл ашгаа хуваах байдлаар хамтран ажилладаг өмгөөлөгчид харилцан эсрэг ашиг сонирхол бүхий хэрэг, маргааны талуудад нэгэн зэрэг хууль зүйн мэргэжлийн туслалцаа үзүүлэхийг хориглоно.   

15.4.Өмгөөлөгч энэ хуулийн 15.2-т заасан нөхцөл байдлын талаар хууль зүйн мэргэжлийн туслалцаа үзүүлж эхлэхээс өмнө мэдсэн бол хууль зүйн мэргэжлийн туслалцаа үзүүлэхээс татгалзах, эсхүл түүнийг үзүүлэх явцад олж мэдсэн бол хууль зүйн мэргэжлийн туслалцааг дуусгавар болгох үүрэгтэй. 

15.5.Энэ хуулийн 15.2-т заасан нөхцөл байдал үүссэн, эсхүл үүсэх нь тодорхой болсон бол өмгөөлөгч хууль зүйн мэргэжлийн туслалцааг дуусгавар болгож, үйлчлүүлэгчийн эрх, хууль ёсны ашиг сонирхлыг хамгаалах, хэрэг, маргаан хянан шийдвэрлэх ажиллагааг хэвийн үргэлжлүүлэхэд шаардлагатай арга хэмжээ авах үүрэгтэй.

15.6.Энэ хуулийн 15.2-т заасан нөхцөл байдал үүссэн бол өмгөөлөгч хууль зүйн мэргэжлийн туслалцааг дуусгавар болгох үндэслэлийг тайлбарласан мэдэгдэл болон үйлчлүүлэгчид үзүүлсэн хууль зүйн мэргэжлийн туслалцаатай холбоотой нотлох баримт, баримт сэлт, эд зүйл, үйлчлүүлэгчид буцаан төлбөл зохих өмгөөллийн хөлсийг хүлээлгэн өгөх зэрэг шаардлагатай арга хэмжээ авна.

15.7.Өмгөөлөгч тухайн хэрэг, маргааны талаар үйлчлүүлэгчтэй эсрэг ашиг сонирхолтой этгээд, эсхүл түүний төлөөлөгч, өмгөөлөгчтэй өөр хэрэг, маргаан хянан шийдвэрлэх ажиллагаанд нэг тал болж оролцож байгаа бол үйлчлүүлэгчийн зөвшөөрснөөр өмгөөллийн үйл ажиллагааг үргэлжлүүлж болно.” гэсэн саналыг дэмжье гэсэн санал хураалт явуулъя.


Зөвшөөрсөн

10


Татгалзсан

3


Бүгд


13


76.9 хувийн саналаар дэмжигдлээ.


3.Төслийн 53 дугаар зүйлийг хасах гэсэн саналыг дэмжье гэсэн санал хураалт явуулъя.


Зөвшөөрсөн

8

Татгалзсан

5

Бүгд


13


61.5 хувийн саналаар дэмжигдлээ.


Хоёр. ӨМГӨӨЛЛИЙН ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ ХУУЛИЙН ТӨСЛИЙН ТАЛААРХ САНАЛЫН ТОМЬЁОЛОЛ


1.Төслийн 5 дугаар зүйлийн “холбогдуулан” гэсний дараа “Монгол Улсын Засгийн газар” гэж нэмж, “2019 оны 10 дугаар сарын 01-ний дотор өргөн мэдүүлэхийг Монгол Улсын Засгийн газар /У.Хүрэлсүх/-т даалгасугай” гэснийг “2020 оны 02 дугаар сарын 01-ний дотор өргөн мэдүүлнэ.” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

8


Татгалзсан

5


Бүгд


13


61.5 хувийн саналаар дэмжигдсэнгүй.

Улсын Их Хурлын гишүүн С.Бямбацогт дээрх санал хураалтыг хүчингүй болгох санал гаргав.

Улсын Их Хурлын гишүүн Ж.Батзандангийн тавьсан асуултад Хууль зүйн байнгын хорооны ажлын албаны ахлах зөвлөх М.Үнэнбат хариулж, тайлбар хийв.


Х.Нямбаатар: Улсын Их Хурлын гишүүн С.Бямбацогтын гаргасан санал хураалтыг хүчингүй болгох саналыг дэмжье гэсэн санал хураалт явуулъя.

Зөвшөөрсөн

10


Татгалзсан

2


Бүгд


12


83.3 хувийн саналаар дэмжигдлээ.


1.Төслийн 5 дугаар зүйлийн “холбогдуулан” гэсний дараа “Монгол Улсын Засгийн газар” гэж нэмж, “2019 оны 10 дугаар сарын 01-ний дотор өргөн мэдүүлэхийг Монгол Улсын Засгийн газар /У.Хүрэлсүх/-т даалгасугай” гэснийг “2020 оны 02 дугаар сарын 01-ний дотор өргөн мэдүүлнэ.” гэж өөрчлөх саналыг дэмжье гэсэн санал хураалт явуулъя.


Зөвшөөрсөн

10


Татгалзсан

2


Бүгд


12


83.3 хувийн саналаар дэмжигдлээ.

Гурав. ЗӨРЧЛИЙН ТУХАЙ ХУУЛЬД НЭМЭЛТ ОРУУЛАХ ТУХАЙ

ХУУЛИЙН ТӨСЛИЙН ТАЛААРХ САНАЛЫН ТОМЬЁОЛОЛ

Монгол Улсын Их Хурлын чуулганы хуралдааны дэгийн тухай хуулийн 23.2.1-д заасны дагуу хураалгах санал:

1.Төслийн 1 дүгээр зүйлийн 15.29 дүгээр зүйлийн 2 дахь хэсгийн “ашигласан” гэсний дараа “нь эрүүгийн хариуцлага хүлээлгэхээргүй” гэж нэмэх гэсэн саналыг дэмжье гэсэн санал хураалт явуулъя.


Зөвшөөрсөн

10


Татгалзсан

2


Бүгд


12

83.3 хувийн саналаар дэмжигдлээ.

Байнгын хорооноос гарах танилцуулгыг Улсын Их Хурлын гишүүн Ц.Мөнх-Оргил Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 11 цаг 18 минутад хэлэлцэж дуусав.


Хоёр. Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төслийн /анхны хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, Улсын ерөнхий прокурорын газрын Гэмт хэрэг, зөрчлийн бүртгэл, дүн шинжилгээний төвийн дарга Б.Бат-Орших, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, Цагдаагийн ерөнхий газрын Хуулийн хэлтсийн дарга Л.Нямдаваа, Хууль зүй, дотоод хэргийн яамны Хууль зүйн бодлогын газрын мэргэжилтэн Т.Нарантунгалаг, Монголын Хуульчдын холбооны ерөнхийлөгч Ж.Хунан, Монголын Өмгөөлөгчдийн холбооны ерөнхийлөгч Б.Ганбаатар, Монголын Өмгөөлөгчдийн холбооны Удирдах зөвлөлийн гишүүн Д.Батсүх, өмгөөлөгч З.Сүхбаатар, өмгөөлөгч Б.Баатарсайхан нар оролцов.


Хуралдаанд Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул, референт П.Хулан нар байлцав.


Хэлэлцэх асуудалтай холбогдуулан Улсын Их Хурлын гишүүн Ш.Раднаасэдийн тавьсан асуултад Улсын Их Хурлын гишүүн, ажлын хэсгийн ахлагч Ц.Мөнх-Оргил, Хууль зүй, дотоод хэргийн сайд Ц.Нямдорж нар хариулж, тайлбар хийв.


Улсын Их Хурлын гишүүн Ц.Мөнх-Оргил Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь батлах горимын санал гаргав.


Х.Нямбаатар: Улсын Их Хурлын гишүүн Ц.Мөнх-Оргилын гаргасан Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төслийг анхны хэлэлцүүлгээр нь батлах гэсэн горимын саналыг дэмжье гэсэн санал хураалт явуулъя.


Зөвшөөрсөн

10


Татгалзсан

2


Бүгд


12


83.3 хувийн саналаар горимын санал дэмжигдлээ.


1.Хуулийн төслийг анхны хэлэлцүүлгээр нь батлах горимын санал дэмжигдсэн тул Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь батлах саналыг дэмжье гэсэн санал хураалт явуулъя.

Зөвшөөрсөн

8

Татгалзсан

4

Бүгд


12


66.7 хувийн саналаар дэмжигдлээ.

2.Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төслийг чуулганы нэгдсэн хуралдаанд оруулж анхны хэлэлцүүлгээр нь батлах саналыг дэмжье гэсэн санал хураалт явуулъя.


Зөвшөөрсөн

9

Татгалзсан

3

Бүгд


12


75.0 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Ц.Мөнх-Оргил Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 11 цаг 31 минутад хэлэлцэж дуусав.


Гурав. Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2019.09.17-ны өдөр өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, мөн яамны Хууль зүйн бодлогын газрын дарга П.Сайнзориг, Цагдаагийн ерөнхий газрын Хуулийн хэлтсийн дарга Л.Нямдаваа, Гэрч, хохирогчийг хамгаалах хэлтсийн дарга Б.Буянтөр, мөн хэлтсийн ахлах мэргэжилтэн Ш.Шинэбаяр, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Ш.Цолмон нар оролцов.


Хуралдаанд Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул, Б.Баярмаа, референт П.Хулан, Г.Гантулга нар байлцав.


Хууль санаачлагчийн илтгэлийг Хууль зүй, дотоод хэргийн сайд Ц.Нямдорж танилцуулав.


Хууль санаачлагчийн илтгэлтэй холбогдуулан Улсын Их Хурлын гишүүн Ж.Батзандан, Ц.Мөнх-Оргил, Н.Оюундарь нарын тавьсан асуултад Хууль зүй, дотоод хэргийн сайд Ц.Нямдорж, Хууль зүй, дотоод хэргийн яамны Төрийн нарийн бичгийн дарга Г.Билгүүн, Цагдаагийн ерөнхий газрын Гэрч, хохирогчийг хамгаалах хэлтсийн дарга Б.Буянтөр нар хариулж, тайлбар хийв.

Төслийн талаар Улсын Их Хурлын гишүүд үг хэлээгүй болно.

Х.Нямбаатар: Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн үзэл баримтлалыг дэмжиж чуулганы нэгдсэн хуралдаанаар хэлэлцүүлэх нь зүйтэй гэсэн саналыг дэмжье гэсэн хураалт явуулъя.


Зөвшөөрсөн

6


Татгалзсан

5

Бүгд


11


54.5 хувийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Н.Оюундарь Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 12 цаг 07 минутад хэлэлцэж дуусав.

Дөрөв. Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүд /анхны хэлэлцүүлэг/

Хэлэлцэж буй асуудалтай холбогдуулан Тагнуулын ерөнхий газрын Тасгийн дарга Л.Энхбаяр, мөн газрын ажилтан Ч.Хүдэрбаяр, Монголбанкны Хууль, эрх зүйн газрын захирал Д.Аюуш, мөн газрын Эрх зүйн бодлогын хэлтсийн ахлах мэргжилтэн Ө.Мөнх-Ундарга, Санхүүгийн зохицуулах хорооны Захиргаа, удирдлагын газрын захирал Б.Батзориг нар оролцов.

Хуралдаанд Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул, Б.Баярмаа, референт П.Хулан, Г.Гантулга нар байлцав.

Хуулийн төслийн анхны хэлэлцүүлэгтэй холбогдуулан Улсын Их Хурлын гишүүн Ц.Мөнх-Оргил, Ц.Гарамжав нарын тавьсан асуултад Хууль зүйн байнгын хорооны дарга Х.Нямбаатар, Хууль зүйн байнгын хорооны ажлын албаны ахлах зөвлөх М.Үнэнбат, Монголбанкны Хууль, эрх зүйн газрын захирал Д.Аюуш, Санхүүгийн зохицуулах хорооны Захиргаа, удирдлагын газрын захирал Б.Батзориг  нар хариулж, тайлбар хийв.

Хууль зүйн байнгын хорооны дарга Х.Нямбаатар хуулийн төслийн талаар санал хэлж, протоколд тэмдэглүүлэв.


Улсын Их Хурлын гишүүн Л.Энхболдын гаргасан зарчмын зөрүүтэй саналын томьёоллоор санал хураалт явуулав.

Нэг.ЭРҮҮГИЙН ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


1.Төслийн 1 дүгээр зүйлийг доор дурдсанаар өөрчлөн найруулах:


“1 дүгээр зүйл.2015 оны 12 дугаар сарын 03-ны өдөр баталсан Эрүүгийн хуулийн 29.8 дугаар зүйлд доор дурдсан агуулгатай тайлбар нэмсүгэй:


“Тайлбар: -Энэ зүйлд заасан “объект барьцаалсан” гэж тээврийн хэрэгсэл, барилга байгууламж, хүн амын амьдралыг хангах болон олон улсын хамгаалалтад байдаг объект барьцаалсан үйлдлийг ойлгоно.”” гэсэн саналыг дэмжье гэсэн санал хураалт явуулъя.

Зөвшөөрсөн

6


Татгалзсан

6


Бүгд


12


50.0 хувийн саналаар санал дэмжигдсэнгүй.


Улсын Их Хурлын гишүүн Ц.Мөнх-Оргил санал хураалтыг хүчингүй болгох санал гаргав.


Х.Нямбаатар: Улсын Их Хурлын гишүүн Ц.Мөнх-Оргилын гаргасан, дээрх санал хураалтыг хүчингүй болгох саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11


63.6 хувийн саналаар дэмжигдлээ.


1.Төслийн 1 дүгээр зүйлийг доор дурдсанаар өөрчлөн найруулах:


“1 дүгээр зүйл.2015 оны 12 дугаар сарын 03-ны өдөр баталсан Эрүүгийн хуулийн 29.8 дугаар зүйлд доор дурдсан агуулгатай тайлбар нэмсүгэй:


“Тайлбар: -Энэ зүйлд заасан “объект барьцаалсан” гэж тээврийн хэрэгсэл, барилга байгууламж, хүн амын амьдралыг хангах болон олон улсын хамгаалалтад байдаг объект барьцаалсан үйлдлийг ойлгоно.”” гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11


63.6 хувийн саналаар дэмжигдлээ.

2.Төсөлд доор дурдсан агуулгатай 2 дугаар зүйл нэмэх:

“2 дугаар зүйл.Эрүүгийн хуулийн 29.11 дүгээр зүйлийн 1 дэх хэсгийн “хуримтлуулсан,” гэсний дараа “өөрчилсөн,” гэж нэмсүгэй гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11


63.6 хувийн саналаар дэмжигдлээ.


3.Төслийн 2 дугаар зүйлийг доор дурдсанаар өөрчлөн найруулж, 3 дугаар зүйл болгох:


“3 дугаар зүйл.Эрүүгийн хуулийн дараах зүйл, хэсгийг доор дурдсанаар өөрчлөн найруулсугай:


1/20.2 дугаар зүйл:

“20.2 дугаар зүйл.Террорист үйл ажиллагаанд уриалах, түүнийг нийтийн өмнө зөвтгөх, хатгах

1.Терроризмын суртал ухуулга явуулсан, эсхүл түүнийг дэлгэрүүлсэн, эсхүл террорист үйл ажиллагаа явуулахыг уриалсан, эсхүл олон нийтийн өмнө зөвтгөсөн, эсхүл бусад этгээдийг хатгасан бол нэг жилээс таван жил хүртэл хугацаагаар хорих ял шийтгэнэ.

2.Энэ зүйлийн 1 дэх хэсэгт заасан гэмт хэргийг төрийн албан хаагч үйлдсэн бол таван жилээс арван хоёр жил хүртэл хугацаагаар хорих ял шийтгэнэ.”


2/29.8 дугаар зүйлийн 1 дэх хэсэг:
“1.Төр, олон улсын байгууллагаас тодорхой шийдвэр гаргуулах, гаргасан шийдвэрийг өөрчлүүлэх, шийдвэр гаргахаас татгалзуулах зорилгоор галт зэвсэг, тэсэрч дэлбэрэх, цөмийн бодис, цацраг идэвхт хаягдал, хими, биологийн хортой, аюултай бодис, цахим сүлжээ, техник хэрэгсэл, тусгайлан бэлтгэсэн зэвсгийн чанартай зүйлийг ашиглаж, ашиглахаар заналхийлж хүн амыг айдаст автуулсан; галдан шатаасан, хүн хулгайлсан, хүн, объект барьцаалсан, хүнийг алсан, эрүүл мэндэд хохирол учруулсан; зэвсэгт мөргөлдөөний нөхцөлд сөргөлдөгч аль нэг талд идэвхтэй оролцоогүй хүний амь бие, бие махбодид халдсан хүнийг арван хоёр жилээс хорин жил хүртэл хугацаагаар, эсхүл бүх насаар хорих ял шийтгэнэ.”


3/29.10 дугаар зүйл:


“29.10 дугаар зүйл.Терроризмыг санхүүжүүлэх

1.Террорист этгээд, террорист үйлдэл, террорист үйл ажиллагаанд зарцуулагдахыг урьдчилан мэдсээр байж шууд, шууд бусаар эд хөрөнгө хуримтлуулсан, өөрчилсөн, шилжүүлсэн, зарцуулсан бол таван жилээс арван хоёр жил хүртэл хугацаагаар хорих ял шийтгэнэ.

2.Энэ гэмт хэргийг хориг арга хэмжээг зөрчиж үйлдсэн бол найман жилээс арван таван жил хүртэл хугацаагаар хорих ял шийтгэнэ.

3.Энэ гэмт хэргийг хориг арга хэмжээг зөрчиж хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг албадан татан буулгана.

4.Энэ зүйлийн 1 дэх хэсэгт заасан гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж нэг зуун хорин мянган нэгжээс дөрвөн зуун мянган нэгжтэй тэнцэх хэмжээний төгрөгөөр торгоно.


Тайлбар: - Энэ зүйлд заасан “хориг арга хэмжээ” гэж Нэгдсэн Үндэстний Байгууллагын Аюулгүйн зөвлөлийн тогтоолоор батлагдсан терроризмтой тэмцэх болон үй олноор хөнөөх зэвсэг дэлгэрүүлэхтэй тэмцэхтэй холбоотой санхүүгийн хориг арга хэмжээ, түүнд үндэслэн терроризмтой тэмцэх чиг үүрэг бүхий байгууллагаас баталсан жагсаалтад орсон хүн, хуулийн этгээдийн эсрэг санхүүгийн хориг арга хэмжээ авч хэрэгжүүлэхийг ойлгоно.

-Энэ зүйлд заасан гэмт хэргийн талаар төрийн зохих байгууллагад сайн дураараа даруй мэдэгдсэн, учирч болзошгүй хохирлоос урьдчилан сэргийлэхэд туслалцаа үзүүлсэн иргэний үйлдэл нь өөр гэмт хэргийн шинжгүй бол ялаас чөлөөлнө. Энэ зүйлийн 1, 3 дахь хэсэгт энэ тайлбар хамаарахгүй.” гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11


63.6 хувийн саналаар дэмжигдлээ.


4.Төслийн 3 дугаар зүйлийг доор дурдсанаар өөрчлөн найруулж, 4 дүгээр зүйл болгох:


“4 дүгээр зүйл. Эрүүгийн хуулийн 20.1 дүгээр зүйлийн гарчгийг “Террорист үйлдлийн талаар зориуд худал мэдээлэх” гэж, 29.8 дугаар зүйлийн гарчгийг “Террорист үйлдэл хийх” гэж, 29.9 дүгээр зүйлийн гарчгийг “Террорист үйлдэлд бэлтгэх” гэж, мөн зүйлийн 1 дэх хэсгийн “Террор” гэснийг “Террорист” гэж, мөн зүйлийн тайлбар хэсгийн “Террор ажиллагааг” гэснийг “Террорист үйлдлийг” гэж,  “террор ажиллагааг” гэснийг  “террорист үйлдлийг” гэж,  29.11 дүгээр зүйлийн 2 дахь хэсгийн “торгох ял шийтгэнэ.” гэснийг “торгож, хуулийн этгээдийг албадан татан буулгана.” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11


63.6 хувийн саналаар дэмжигдлээ.

Хоёр.ЭРҮҮГИЙН ХЭРЭГ ХЯНАН ШИЙДВЭРЛЭХ ТУХАЙ ХУУЛЬД ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ  ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

 


1.Төслийн 1 дүгээр зүйлийг доор дурдсанаар өөрчлөн найруулах:


“1 дүгээр зүйл.Эрүүгийн хэрэг хянан шийдвэрлэх тухай хуулийн 6.1 дүгээр зүйлийн 1 дэх хэсгийн 1.1 дэх заалтын “20.1/Террор үйлдэх талаар зориуд худал мэдээлэх/” гэснийг “20.1/Террорист үйлдлийн талаар зориуд худал мэдээлэх” гэж, “20.2/Террор ажиллагаанд уриалах, түүнийг нийтийн өмнө зөвтгөх/” гэснийг “20.2/Террорист үйл ажиллагаанд уриалах, түүнийг нийтийн өмнө зөвтгөх, хатгах” гэж, “29.8/Террор үйлдэх/” гэснийг “29.8/Террорист үйлдэл хийх/ гэж, “29.9/Террор үйлдэхэд бэлтгэх/” гэснийг “29.9/Террорист үйлдэлд бэлтгэх/ гэж, “29.10/Террор үйлдэхийг санхүүжүүлэх/ дугаар” гэснийг “29.10/Терроризмыг санхүүжүүлэх/, 29.11 /Үй олноор хөнөөх зэвсэг дэлгэрүүлэхийг санхүүжүүлэх/ дүгээр” гэж өөрчилсүгэй.”  гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11


63.6 хувийн саналаар дэмжигдлээ.


Гурав.ХУУЛЬЧИЙН ЭРХ ЗҮЙН БАЙДЛЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


1.Төслийн 1 дүгээр зүйлийг доор дурдсанаар өөрчлөн найруулах:


“1 дүгээр зүйл.Хуульчийн эрх зүйн байдлын тухай хуулийн 63 дугаар зүйлд доор дурдсан агуулгатай 63.11 дэх хэсэг нэмсүгэй:


“63.11.Мэргэжлийн хариуцлагын хороо нь хуульчийн мэргэжлийн үйл ажиллагаа явуулах эрх бүхий этгээдээс Мөнгө угаах болон терроризмыг санхүүжүүлэхтэй тэмцэх тухай хуулийн 4.1.9-т заасан мэдээлэх үүргээ биелүүлж байгаад хяналт тавьж, хэрэгжилтийг хангуулж ажиллана.”” гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11


63.6 хувийн саналаар дэмжигдлээ.


Нэг.Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол
1.Төслийн гарчгаас “НЭМЭЛТ,” гэснийг хасах гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11

63.6 хувийн саналаар дэмжигдлээ.

2.Төслийн 1 дүгээр зүйлийн 1 дэх заалтын “төрийн” гэсний дараа “холбогдох” гэж, мөн заалтын “өгөх,”, “сэргийлэх,” гэсний дараа “эсхүл” гэж тус тус нэмж, 2 дахь заалтын “санхүүжүүлэх,” гэсний дараа “эсхүл” гэж нэмж, мөн заалтын “бол зөрчлийн үнийн дүнтэй тэнцэх хэмжээний” гэснийг “нь эрүүгийн хариуцлага хүлээлгэхээргүй бол зөрчил үйлдэхэд ашигласан” гэж өөрчилж, 3 дахь заалтын “нэн” гэснийг хасах .”” гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11


63.6 хувийн саналаар дэмжигдлээ.

3.Төслийн 1 дүгээр зүйлийн 4 дэх заалтыг доор дурдсанаар өөрчлөн найруулах:

4.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг даруй царцаагаагүй нь эрүүгийн хариуцлага хүлээлгэхээргүй бол царцаагаагүй хөрөнгийн үнийн дүнтэй тэнцэх хэмжээний хөрөнгө, орлогыг хурааж, хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.

5.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг тагнуулын байгууллагад 24 цагийн дотор мэдээлэх үүргээ биелүүлээгүй бол хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.”” гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11

63.6 хувийн саналаар дэмжигдлээ.
Хоёр.Зөрчил шалган шийдвэрлэх тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол

1.Төслийн 1 дүгээр зүйлийн “6.18 дугаар зүйлийн” гэснийг “1.8 дугаар зүйлийн 6.18 дахь заалтын” гэж, “6.19 дүгээр зүйлийн” гэснийг “1.8 дугаар зүйлийн 6.19 дэх заалтын” гэж, мөн зүйлийн “4 дэх” гэснийг “4, 5 дахь” гэж тус тус өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11

63.6 хувийн саналаар дэмжигдлээ. 
2.Төслийн 1 дүгээр зүйлээс “3,” гэснийг тус тус хасах гэсэн саналыг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11

63.6 хувийн саналаар дэмжигдлээ.
Гурав.Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол

1.Төслийн 2 дугаар зүйлийн 3 дахь заалт буюу 3 дугаар зүйлийн 3.1.11 дэх заалтыг доор дурдсанаар өөрчлөн найруулах:

4/3 дугаар зүйлийн 3.1.11 дэх заалт

“3.1.11.”үй олноор хөнөөх зэвсэг дэлгэрүүлэхийг санхүүжүүлэх” гэж Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн 3.1.19-д заасныг;” гэсэн саналыг дэмжье гэсэн санал хураалт явуулъя.


Зөвшөөрсөн

6


Татгалзсан

5


Бүгд


11

54.5 хувийн саналаар дэмжигдлээ.
2.Төслийн “2 дугаар зүйл” гэснийг “3 дугаар зүйл” гэж, “3 дугаар зүйл” гэснийг “2 дугаар зүйл” гэс тус тус өөрчлөх гэсэн саналыг дэмжье гэсэн санал хураалт явуулъя.


Зөвшөөрсөн

6


Татгалзсан

5


Бүгд


11

54.5 хувийн саналаар дэмжигдлээ.
Эрүүгийн хуульд нэмэлт, өөрчлөлт оруулах тухай хуулийн төслийг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11

63.6 хувийн саналаар дэмжигдлээ.
Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслийг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11

63.6 хувийн саналаар дэмжигдлээ.
Хуульчийн эрх зүйн байдлын тухай хуульд нэмэлт оруулах тухай хуулийн төслийг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11

63.6 хувийн саналаар дэмжигдлээ.
Зөрчлийн тухай хуульд нэмэлт, өөрчлөлт оруулах тухай хуулийн төслийг дэмжье гэсэн санал хураалт явуулъя.


Зөвшөөрсөн

6


Татгалзсан

5


Бүгд


11

54.5 хувийн саналаар дэмжигдлээ.
Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг дэмжье гэсэн санал хураалт явуулъя.


Зөвшөөрсөн

6


Татгалзсан

5


Бүгд


11

54.5 хувийн саналаар дэмжигдлээ.
Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийг дэмжье гэсэн санал хураалт явуулъя.


Зөвшөөрсөн

7


Татгалзсан

4


Бүгд


11

63.6 хувийн саналаар дэмжигдлээ.
Байнгын хорооны санал, дүгнэлтийг Улсын Их Хурлын гишүүн Н.Оюундарь Аюулгүй байдал, гадаад бодлогын байнгын хороонд танилцуулахаар тогтов.

Улсын Их Хурлын гишүүн Ц.Мөнх-Оргил үг хэлэв.


Хуралдаан 2 цаг 11 минут үргэлжилж, 19 гишүүнээс 11 гишүүн ирж, 57,8 хувийн ирцтэйгээр 13 цаг 03 минутад өндөрлөв.

Тэмдэглэлтэй танилцсан:


ХУУЛЬ ЗҮЙН БАЙНГЫН


ХОРООНЫ ДАРГА
 Х.НЯМБААТАР


Тэмдэглэл хөтөлсөн:


ПРОТОКОЛЫН АЛБАНЫ


ШИНЖЭЭЧ
Б.БАТГЭРЭЛ
МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ
ЧУУЛГАНЫ ХУУЛЬ ЗҮЙН БАЙНГЫН ХОРООНЫ 10 ДУГААР

САРЫН 09-НИЙ ӨДӨР /ЛХАГВА ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Х.Нямбаатар: Байнгын хорооны гишүүдийн ирц бүрдсэн тул Хууль зүйн байгын хорооны 2019 оны 10 дугаар сарын 9-ний өдрийн хуралдаан нээснийг мэдэгдье.
Байнгын хорооны хуралдаанаар хэлэлцэх асуудлыг танилцуулъя.

1.Өмгөөллийн тухай хуулийн төсөл болон хамт өргөн мэдүүлсэн хуулийн төслүүд, эцсийн хэлэлцүүлэг
2.Өмгөөллийн тухай хуулийн төсөлтэй холбогдуулан боловсруулсан Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай төсөл, анхны хэлэлцүүлэг
3.Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд, хэлэлцэх эсэх

4.Даргын дэргэдэх зөвлөлөөр яаралтай дэгээр хэлэлцэх шаардлагатай болсон Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд өөрчлөлт оруулах тухай, Хуульчийн эрх зүйн байдлын тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг тус тус хэлэлцэхээр төлөвлөлөө.
Хэлэлцэх асуудлаар саналтай гишүүн байна уу? Пүрэвдорж гишүүн
Б.Пүрэвдорж: Гишүүдийн амрыг айлтгая. Хуульчдын холбоо гээд байгуулагдсан байгаа. Хуульчдын холбоонд бас өмгөөлөгч нар ороод ингээд хуульчид нэгдээд үйл ажиллагаа явуулаад хэдэн жил болж байгаа. Ер нь нэлээн асуудал нь цэгцрээд, байгууллагынх нь үйл ажиллагаа гайгүй болоод ингээд явж байгаа ийм зүйл бий. Тэгэхээр эндээс бас тодорхой хэмжээгээр Өмгөөлөгчдийн холбоог салгаж бас Өмгөөлөгчдийн холбоо байгуулах ийм хуулийн төсөл орж ирж байгаа. Энэ Өмгөөллийн тухай хууль хавар өргөн баригдсан. Тэгээд одоо хэдэн сар болж байна. Тэгэхээр энэ хуулийг бас тодорхой хэмжээгээр түр хугацаагаар хойшлуулах ийм боломж байна уу?

Яагаад гэвэл энэ сарын 26-ны өдөр Хуульчдын холбоо хуралдана. Бүх хуульчид сууж байгаад бас дотоод энэ зарим нэгэн салбар нь салж байгаа, тусдаа бие дааж байгаа энэ асуудлыг бас хуульчид хоорондоо нэг ярилцаад үзэг ээ гэсэн ийм л саналтай байгаа юм. Тийм учраас арван хэдэн хоногоор хойшлуулаад бас тодорхой хэмжээгээр энэ Хуульчдын холбооны Их Хурлыг хуралдуулсны дараа хэлэлцэх ийм саналтай байна. Тийм учраас Өмгөөллийн тухай хуулийг хойшлуулах горимын санал гаргаж байна.

Х.Нямбаатар: Баярлалаа. Улсын Их Хурлын чуулганы хуралдааны дэгийн тухай хуулийн 10.2-т гишүүнээс зөвхөн хэлэлцэж байгаа асуудлаар болон тухайн асуудлыг хэлэлцэх дараалал, журмын талаар гаргасан саналыг горимынх гэх бөгөөд түүгээр нэг удаа санал хураана. Энэ хуулийн 4.4-т заасны дагуу хэлэлцэх асуудалд ороогүй болон хуультай зөрчилдөх асуудлаар санал гаргасан бол санал хураалт явуулахыг хориглоно гэж байна. Тэгэхээр Пүрэвдорж гишүүний гаргаж байгаа саналыг горимын санал гэж үзээд Өмгөөллийн тухай хуулийг энэ удаагийн хэлэлцэх асуудлын дарааллаас хасъя гэсэн саналаар горимын санал хураалгая.
Мөнх-Оргил гишүүн

Ц.Мөнх-Оргил: Баярлалаа. Байнгын хорооны гишүүдийн энэ өдрийн амар амгаланг айлтгая. Энэ Өмгөөллийн тухай хуулийг Улсын Их Хурлын хуралдаанаар хэлэлцүүлэх бэлтгэл ажлыг хангах ажлын хэсгийн ахлагчийн хувьд нэг санаа хэлье гэж бодсон юм. 10 сарын 26-нд Хуульчдын их хурал болохыг мэдэж байгаа л даа. Манай Хуульчдын холбооноос бас саналууд ирүүлсэн. Тэгээд Пүрэвдорж гишүүний горимын саналыг хүндэтгэж үзэж байна. Гишүүд санал хураагаад шийднэ биз.

Гэхдээ би гишүүний хувьд ч гэсэн, ажлын хэсгийг ахалж байгаа хүний хувьд ч гэсэн ингэж бодоод байгаа юм. 10 сарын 26-нд хуульчид маань Их Хурлаа хийхдээ эрх зүйн маш ойлгомжтой нөхцөлд хурлаа хийсэн нь дээр ээ. Хууль нь батлагдах ч юм уу, батлагдахгүй ч юм уу, Өмгөөллийн тухай хуулийнхаа дагуу Өмгөөлөгчдийн холбоо нь салаад явах юм уу, явахгүй юм уу, ийм ойлгомжгүй байдалд хурал хийх хэрэггүй ээ. Би бол тэгж бодож байгаа юм. Би л хэрвээ Хуульчдын холбооны гишүүн байсан бол ойлгомжтой, тодорхой эрх зүйн нөхцөлд хурлаа хийгээд энэ хууль ингээд батлагдчихлаа, ингээд, ингээд ажил явах юм байна. Хуульчдын холбоо ийм байдалтай байгаа юм байна, Өмгөөлөгчдийн холбоо ийм болох юм байна гэдгээ мэдээд хурлаа хийсэн нь дээр гэж би бодоод байгаа юм. Би Хуульчдын холбооны удирдлагад ч гэсэн өчигдөр саналаа хэлсэн. Миний энэ саналыг гишүүд бодолцоод харгалзаж үзээд горимын санал дээр саналаа өгнө биз.
10 сарын 26-наас өмнө бид нар баталсан ч 10 сарын 26-ны дараа Их Хурал болсны дараа ч гэсэн энэ хууль батлагдах нь ойлгомжтой болчихлоо шүү дээ. Хэлэлцэх эсэх нь шийдэгдчихсэн, анхны хэлэлцүүлэг нь явчихсан. Тэгэхээр эрх зүйн ийм ойлгомжгүй нөхцөлд Хуульчдын холбооны хурлыг хийх нь хуульчдад өөрсдөд нь илүү хортой байх болов уу гэж би бодоод байна.

Х.Нямбаатар: Баярлалаа Мөнх-Оргил гишүүн ээ. 

Пүрэвдорж гишүүний гаргасан горимын саналаар санал хураая. Өмгөөллийн тухай хуулийн эцсийн хэлэлцүүлгийг хойшлуулъя гэсэн горимын санал хураая.

Санал хураалтад 12 гишүүн оролцож горимын санал дэмжигдсэнгүй.
Хэлэлцэх асуудалд орохын өмнө ажлын хэсгийг танилцуулъя.

Ажлын хэсэгт Хууль зүй, дотоод хэргийн яамны Төрийн нарийн бичгийн дарга Билгүүн, Улсын ерөнхий прокурорын туслах прокурор Бат-Орших, Хууль зүй, дотоод хэргийн яамны Хууль зүйн бодлогын газрын дарга Сайнзориг, Цагдаагийн ерөнхий газрын Хуулийн хэлтсийн дарга Нямдаваа, Хууль зүй, дотоод хэргийн яамны Хууль зүйн бодлогын газрын мэргэжилтэн Нарантунгалаг, Монголын Хуульчдын холбооны ерөнхийлөгч Хунан, Монголын Өмгөөлөгчдийн холбооны өмгөөлөгч Ганбаатар, Монголын Хуульчдын холбооны Тамгын газрын дарга Ганболд, Монголын Өмгөөлөгчдийн холбооны Удирдах зөвлөлийн гишүүн Батсүх, өмгөөлөгч Сүхбаатар, өмгөөлөгч Баатарсайхан.
Хэлэлцэх асуудалдаа оръё.

Нэг. Өмгөөллийн тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг хийе.

Төслийг эцсийн хэлэлцүүлэгт бэлтгэсэн талаарх танилцуулгыг Улсын Их Хурлын гишүүн, ажлын хэсгийн ахлагч Цэндийн Мөнх-Оргил танилцуулна. 

Ц.Мөнх-Оргил: Байнгын хорооны дарга, эрхэм гишүүд ээ,


Монгол Улсын Засгийн газраас 2018 оны 12 дугаар сарын 04-ний өдөр Улсын Их Хуралд өргөн мэдүүлсэн Өмгөөллийн тухай хуулийн төсөл болон холбогдох бусад хуулийн төслийн анхны хэлэлцүүлгийг Улсын Их Хурал 2019 оны 6 дугаар сарын 12-ны өдрийн нэгдсэн хуралдаанаараа хэлэлцэж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Ажлын хэсэг 2019 оны 10 дугаар сарын 8-ны өдрийн хуралдаанаараа Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2 дахь хэсэгт заасны дагуу холбогдох зарчмын зөрүүтэй саналуудыг хэлэлцлээ. Тухайлбал, хуралдаан даргалагчаас өгсөн чиглэлийн дагуу төсөл дэх өмгөөлөгчид хориглох зүйл, үйл ажиллагаатай холбоотой 3 зүйл буюу 15, 20, 21 дүгээр зүйлүүдийг нэгтгэж, “Өмгөөлөгчид хориглох зүйл, ашиг сонирхлын зөрчлөөс урьдчилан сэргийлэх” гэсэн 15 дугаар зүйл болгох, түүнчлэн хуулийн дагаж мөрдөх хугацааг тодорхойлох саналыг тус тус гаргалаа. 

Өмгөөлөгч үйлчлүүлэгчийнхээ эрх, хууль ёсны ашиг сонирхлыг хамгаалах нөхцөлийг бүрдүүлэх үүднээс хэрэг хянан шийдвэрлэх ажиллагааг зохицуулж байгаа Зөрчил шалган шийдвэрлэх тухай хууль, Захиргааны хэрэг шүүхэд хянан шийдвэрлэх тухай хууль, Иргэний хэрэг шүүхэд хянан шийдвэрлэх тухай хуульд холбогдох нэмэлт, өөрчлөлт анхны хэлэлцүүлгээр дэмжигдсэнтэй холбогдуулан Эрүүгийн хэрэг хянан шийдвэрлэх тухай хуульд өмгөөлөгчийн эрх, үүрэгтэй холбоотой өөрчлөлтийг тусгасан хуулийн төсөл болон Өмгөөллийн тухай хуулийн төсөлтэй холбогдуулан Хуульчийн эрх зүйн байдлын тухай хуулийн зарим бүлгийг хүчингүй болгох хуулийн төслүүдийг  Монгол Улсын Их Хурлын чуулганы хуралдааны дэгийн тухай хуульд заасны дагуу боловсрууллаа. 

 Түүнчлэн, төслийн агуулга, зарчмыг алдагдуулахгүйгээр үг хэллэг, дэс дараалал, бүтцийн шинжтэй засварыг хийж төсөлд тусгасан бөгөөд нэгдсэн хуралдааны анхны хэлэлцүүлгээр олонхын дэмжлэг авсан саналуудыг төсөлд нэмж тусган эцсийн хувилбарыг төслөөр бэлтгэж, Та бүхэнд тараасан байгаа. 

Байнгын хорооны эрхэм гишүүд ээ, 

Өмгөөллийн тухай хуулийн төсөл болон холбогдох бусад хуулийн төслийг эцсийн хэлэлцүүлэгт бэлтгэсэн талаарх ажлын хэсгийн танилцуулга болон зарчмын зөрүүтэй саналыг хэлэлцэн шийдвэрлэж өгөхийг бүхнээс хүсье. Анхаарал тавьсанд баярлалаа. 

Х.Нямбаатар: Мөнх-Оргил гишүүнд баярлалаа. Төслийг эцсийн хэлэлцүүлэгт бэлтгэсэн танилцуулгатай холбогдуулан асуух асуулттай гишүүд байна уу? Алга байна.

Ажлын хэсгээс гаргасан зарчмын зөрүүтэй саналуудаар санал хураая.
Нэг.ӨМГӨӨЛЛИЙН ТУХАЙ ХУУЛИЙН ТӨСЛИЙН ТАЛААРХ АЖЛЫН
 ХЭСГИЙН САНАЛЫН ТОМЬЁОЛОЛ
Монгол Улсын Их Хурлын чуулганы хуралдааны дэгийн тухай 
хуулийн 23.2.1-д заасны дагуу хураалгах санал:

1.Төслийн 15 дугаар зүйлийг доор дурдсанаар өөрчлөн найруулах:

“15 дугаар зүйл.Өмгөөлөгчид хориглох зүйл, ашиг сонирхлын





зөрчлөөс урьдчилан сэргийлэх

15.1.Өмгөөлөгчид өмгөөллийн үйл ажиллагаа эрхлэх явцад дараах үйл ажиллагааг хориглоно:

15.1.1.өмгөөллийн нууцыг задруулах;

15.1.2.өмгөөллийн үйл ажиллагааны үр дүнгийн талаар амлалт өгөх, шашны зан үйл ашиглах, үйлчлүүлэгчийг төөрөгдүүлэх, хууль зүйн мэргэжлийн туслалцаа үзүүлэхдээ өмгөөллийн хөлсөнд хамаарахгүй мөнгө, бэлэг, шан харамж авах, шаардах;

 15.1.3.үйлчлүүлэгчид хэрэг, маргаан хянан шийдвэрлэх ажиллагааны талаар буруу, ташаа мэдээлэл өгөх, хэрэг, маргааны бодит байдлыг нуун дарагдуулах;
15.1.4.үйлчлүүлэгчийн эрх, хууль ёсны ашиг сонирхол, хүсэл зоригийн эсрэг байр суурь илэрхийлэх, эсхүл хэрэг, маргааны эсрэг талд ашигтай аливаа үйлдэл хийх, үйлчлэх, мэдээлэл дамжуулах;

 15.1.5.өөрийн үйлчлүүлэгчийн эсрэг ашиг сонирхол бүхий хэрэг, маргааны оролцогч талаас шан харамж авах, авахыг зөвшөөрөх, өөртөө давуу байдал бий болгуулах, тэдгээртэй үйлчлүүлэгчийн зөвшөөрөлгүйгээр харилцах;
 15.1.6.хэрэг, маргааны эсрэг талыг нотлох баримт, хэрэгт ач холбогдол бүхий бусад баримт сэлт, мэдээлэл олж авахад нь саад учруулах, тэдгээрт хууль бусаар өөрчлөлт оруулах, устгах, нуун дарагдуулах, энэхүү үйл ажиллагаанд бусдыг татан оролцуулах, туслах;
15.1.7.энэ хуулийн 13.1.5-д заасны дагуу хуулбарлан авсан нотлох баримт, баримт сэлтийг тухайн хэрэг, маргаан эцэслэн шийдвэрлэгдээгүй байхад хэвлэл, мэдээллийн хэрэгсэл, олон нийтийн сүлжээнд нийтлэх;

15.1.8.хууль зүйн мэргэжлийн туслалцаа үзүүлэхдээ өөрийн улс төрийн болон шашны үзэл бодлыг үйлчлүүлэгчид тулгах;
15.1.9.өмгөөллийн үйл ажиллагаа эрхлэхдээ хуулийг зориуд буруу хэрэглэж үйлчлүүлэгчид хохирол учруулах, эсхүл хуурамч нотлох баримт, баримт сэлт ашиглах;
15.1.10.хэрэг, маргааныг хянан шийдвэрлэх эрх бүхий этгээд, эсхүл хэрэг, маргааны оролцогчийг ашиглан өөрийн хууль зүйн мэргэжлийн туслалцааг бусдад тулгах, үйлчлүүлэгч олж өгсний төлөө бусдад шан харамж өгөх, өгөхөөр амлах;

15.1.11.хэрэг, маргаан хянан шийдвэрлэх ажиллагаанд санаатайгаар саад учруулах;
15.1.12.хууль зүйн чиглэлээр багшлах, эрдэм шинжилгээ, судалгааны ажил хийх, өмгөөллийн хуулийн этгээд, мэргэжлийн холбоо, түүний хороодын чиг үүрэгт хамаарахаас бусад ажил, албан тушаал хавсран эрхлэх;

15.1.13.улс төрийн нам, түүний харьяа, салбар, бүтцийн нэгжид орон тооны ажил, албан тушаал хавсран эрхлэх;


15.1.14.өмгөөллийн үйл ажиллагаа эрхлэх эрхийг улс төрийн зорилгоор ашиглах;

15.1.15.хууль зүйн мэргэжлийн туслалцаа, үйлчилгээ үзүүлж байгаагаас бусад тохиолдолд өмгөөлөгч нэршлийг ашиглан улс төрийн нам, эвслийн байр суурийг илэрхийлэх;

15.1.16.хууль, Ёс зүйн дүрэмд заасан бусад.”
Санал хураалт

Санал хураалтад 12 гишүүн орж, уг санал 75 хувиар дэмжигдлээ.

2.Төслийн 20, 21 дүгээр зүйлийг нэгтгэн доор дурдсанаар өөрчлөн найруулж, 15 дугаар зүйлийн 15.2-15.7 дахь хэсэг болгох:

“15.2.Өмгөөлөгч дараах тохиолдолд үйлчлүүлэгчид хууль зүйн мэргэжлийн туслалцаа үзүүлэхийг хориглоно: 

15.2.1.хэрэг, маргааны талаар үйлчлүүлэгчтэй ашиг сонирхлын зөрчилтэй;
15.2.2.тухайн хэрэг, маргааныг хянан шалгах, шийдвэрлэх ажиллагаанд өмгөөлөгчөөс бусад оролцогчийн хувиар оролцож байсан, эсхүл үйлчлүүлэгчийн ашиг сонирхлыг хөндсөн маргаан бүхий шийдвэрийг гаргах эрх бүхий ажил, албан тушаал эрхэлж байсан бөгөөд түүнээс хойш гурван жилийн хугацаа өнгөрөөгүй;
15.2.3.хэрэг, маргааны талаар үйлчлүүлэгчийн эсрэг ашиг сонирхол бүхий этгээдэд хууль зүйн мэргэжлийн туслалцаа, үйлчилгээ үзүүлж байгаа;
15.2.4.тухайн хэрэг, маргааныг хянан шалгаж, шийдвэрлэж байгаа байгууллагад, эсхүл түүний үйл ажиллагаанд хяналт тавих эрх бүхий байгууллагад ажил, албан тушаал эрхэлж байсан бөгөөд түүнээс хойш гурван жилийн хугацаа өнгөрөөгүй;
15.2.5.тухайн хэрэг, маргааныг хянан шийдвэрлэх ажиллагаанд гэрчээр оролцож байсан, эсхүл гэрчээр оролцох хангалттай үндэслэлтэй.

15.3.Өмгөөллийн нэг хуулийн этгээдэд харьяалагддаг, эсхүл ашгаа хуваах байдлаар хамтран ажилладаг өмгөөлөгчид харилцан эсрэг ашиг сонирхол бүхий хэрэг, маргааны талуудад нэгэн зэрэг хууль зүйн мэргэжлийн туслалцаа үзүүлэхийг хориглоно.   

15.4.Өмгөөлөгч энэ хуулийн 15.2-т заасан нөхцөл байдлын талаар хууль зүйн мэргэжлийн туслалцаа үзүүлж эхлэхээс өмнө мэдсэн бол хууль зүйн мэргэжлийн туслалцаа үзүүлэхээс татгалзах, эсхүл түүнийг үзүүлэх явцад олж мэдсэн бол хууль зүйн мэргэжлийн туслалцааг дуусгавар болгох үүрэгтэй. 

15.5.Энэ хуулийн 15.2-т заасан нөхцөл байдал үүссэн, эсхүл үүсэх нь тодорхой болсон бол өмгөөлөгч хууль зүйн мэргэжлийн туслалцааг дуусгавар болгож, үйлчлүүлэгчийн эрх, хууль ёсны ашиг сонирхлыг хамгаалах, хэрэг, маргаан хянан шийдвэрлэх ажиллагааг хэвийн үргэлжлүүлэхэд шаардлагатай арга хэмжээ авах үүрэгтэй.

15.6.Энэ хуулийн 15.2-т заасан нөхцөл байдал үүссэн бол өмгөөлөгч хууль зүйн мэргэжлийн туслалцааг дуусгавар болгох үндэслэлийг тайлбарласан мэдэгдэл болон үйлчлүүлэгчид үзүүлсэн хууль зүйн мэргэжлийн туслалцаатай холбоотой нотлох баримт, баримт сэлт, эд зүйл, үйлчлүүлэгчид буцаан төлбөл зохих өмгөөллийн хөлсийг хүлээлгэн өгөх зэрэг шаардлагатай арга хэмжээ авна.

15.7.Өмгөөлөгч тухайн хэрэг, маргааны талаар үйлчлүүлэгчтэй эсрэг ашиг сонирхолтой этгээд, эсхүл түүний төлөөлөгч, өмгөөлөгчтэй өөр хэрэг, маргаан хянан шийдвэрлэх ажиллагаанд нэг тал болж оролцож байгаа бол үйлчлүүлэгчийн зөвшөөрснөөр өмгөөллийн үйл ажиллагааг үргэлжлүүлж болно.”
Санал хураалт

Санал хураалтад 13 гишүүн орж, 76.9 хувиар уг санал дэмжигдлээ.

3.Төслийн 53 дугаар зүйлийг хасах.


Санал хураалт

Санал хураалтад 13 гишүүн орж, 61.5 хувиар уг санал дэмжигдлээ.
Хоёр.ӨМГӨӨЛЛИЙН ТУХАЙ ХУУЛИЙГ ДАГАЖ МӨРДӨХ ЖУРМЫН ТУХАЙ ХУУЛИЙН ТӨСЛИЙН ТАЛААРХ САНАЛЫН ТОМЬЁОЛОЛ
Монгол Улсын Их Хурлын чуулганы хуралдааны дэгийн тухай 
хуулийн 23.2.3-т заасны дагуу хураалгах санал:

1.Төслийн 5 дугаар зүйлийн “холбогдуулан” гэсний дараа “Монгол Улсын Засгийн газар” гэж нэмж, “2019 оны 10 дугаар сарын 01-ний дотор өргөн мэдүүлэхийг Монгол Улсын Засгийн газар /У.Хүрэлсүх/-т даалгах” гэснийг “2020 оны 2 дугаар сарын 1-ний дотор өргөн мэдүүлнэ.” гэж өөрчлөх. 

Санал хураалт

Энэ санал дэмжигдсэнгүй. 
Бямбацогт гишүүн горимын санал гаргая.

С.Бямбацогт: Сая санал хураах товчлууртаа хүрч чадсангүй. Дэмжиж байсан. Тийм учраас дахиж санал хураалгаж өгөөч ээ. Горимын санал гаргаж байна.

Х.Нямбаатар: Батзандан гишүүн
Ж.Батзандан: Байнгын хорооны зөвлөх, референтүүд нэг тайлбарлаж өгөөч. Эцсийн хэлэлцүүлгээр ийм олон юм өөрчилж оруулж ирэхэд Их Хурлын даргын чиглэлээс гадна хуулийн ямар зохицуулалт байна вэ? Тэрийг нэг уншиж өгөөч.
Х.Нямбаатар: Хууль зүйн байнгын хорооны ахлах референт Үнэнбат. Энэний дараа Бямбацогт гишүүний гаргасан горимын саналаар санал хураалт.

М.Үнэнбат: Батзандан гишүүний асуусан асуултад хариулъя. Чуулганы хуралдааны дэгийн тухай хуулийн 23.2 дээр эцсийн хэлэлцүүлэг явуулахад ямар тохиолдолд санал хураах вэ гэсэн гурван зүйл байгаа. Энийг би уншиж танилцуулъя. 

Монгол Улсын чуулганы хуралдааны дэгийн тухай хуулийн “23.2.Байнгын хороо энэ хуулийн 23.1.2-т заасан эцсийн хэлэлцүүлэг явуулахдаа зөвхөн дараахь тохиолдолд санал хураалт явуулж болно” гэж заасан байгаа. “23.2.1.Нэгдсэн хуралдаанаар анхны хэлэлцүүлэг явуулах үед төслийн зарим зүйл, заалтыг гүйцээн боловсруулах чиглэл хуралдаан даргалагчаас өгсөн”, “23.2.2.Нэгдсэн хуралдааны эцсийн хэлэлцүүлэгт бэлтгэх явцад төслийн зарим зүйл, заалт хоорондоо, эсхүл мөрдөгдөж байгаа хууль тогтоомжтой зөрчилдсөн нөхцөл байдал тогтоогдсон бөгөөд Хууль зүйн байнгын хороо ийм санал, дүгнэлтийг дэмжсэн бол”, “23.2.3.Нэгдсэн хуралдааны анхны хэлэлцүүлгээр санал хурааж шийдвэрлэсэн боловч уг асуудлаар Байнгын хорооны хуралдаанд оролцсон гишүүдийн гуравны хоёроос доошгүй нь дахин санал хураалгах шаардлагатай гэж үзсэн” гэсэн ийм гурван тохиолдолд санал хураалгах эрхтэй байгаа.
Эхний 23.2.1-ээр бол Их Хурлын дарга чиглэл өгсөн, Өмгөөллийн тухай хуулийн анхны хэлэлцүүлгийг чуулганаар явуулах үед энийг анхаараарай гэсэн. Яагаад гэвэл гол хуулиудын заалтууд унасан учраас энийг дахиж анхаарч оруулж ир гэдэг чиглэлийг өгсөн. Саяын сүүлийн энэ журмын хууль дээр бид 6 сард Өмгөөллийн тухай хууль батлагдчихвал 10 сарын 1-ний дотор Хуульчийн эрх зүйн байдлын тухай хуульд тодорхой өөрчлөлтийг оруулж ир гэдэг чиглэлийг Ерөнхий сайдад өгч байсан бол энэ хууль маань 6 сард батлагдаагүй учраас одоо энэ хугацааг заавал хойш нь сунгаж өөрчлөхөөс өөр замгүй болсон учраас 23.2.3-т заасны дагуу Байнгын хорооны хуралдаанд оролцсон гишүүдийн гуравны хоёр нь дэмжээд энэ хугацаагаа өөрчилнө гэсэн ийм зохицуулалтыг оруулж байгаа юм.
Х.Нямбаатар: Баярлалаа. Сая Өмгөөллийн тухай хуулийн дагаж мөрдөх журмын тухай хуулийг бид нар өмнө нь баталчихсан. Энэ маань 6 сард Өмгөөллийн хууль батлагдана гэж тооцоод 10 дугаар сарын 1-ний дотор Засгийн газарт чиглэл өгчихсөн байсан. Баталчихсан зүйл дээрээ бид нар өөрчлөлт оруулахын тулд гуравны хоёроор энэ асуудал дэмжигдэж байж цаашаа явах учиртай байгаа. 

Бямбацогт гишүүний гаргасан горимын саналаар санал хураалтыг хүчингүй болгох санал хураая.

Санал хураалтад 12 гишүүн оролцож 83.3 хувийн саналаар уг саналыг хүчингүй болголоо.
Санал хураалт

Санал хураалтад 12 гишүүн оролцож 83.3 хувийн саналаар уг санал дэмжигдлээ.
Гурав.ЗӨРЧЛИЙН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН 

ТӨСЛИЙН ТАЛААРХ САНАЛЫН ТОМЬЁОЛОЛ
Монгол Улсын Их Хурлын чуулганы хуралдааны дэгийн тухай 
хуулийн 23.2.3-т заасны дагуу хураалгах санал:

1.Төслийн 1 дүгээр зүйлийн 15.29 дүгээр зүйлийн 2 дахь хэсгийн “ашигласан” гэсний дараа “нь эрүүгийн хариуцлага хүлээлгэхээргүй” гэж нэмэх.


Санал хураалт


Санал хураалтад 12 гишүүн оролцож 83.3 хувийн саналаар уг санал дэмжигдлээ.


Өмгөөллийн тухай хуулийн төсөл болон хамт өргөн мэдүүлсэн хуулийн төслийн эцсийн хэлэлцүүлгийг явуулж дууслаа.


Чуулганы нэгдсэн хуралдаанд Улсын Их Хурлын гишүүн Мөнх-Оргил Байнгын хорооны санал, дүгнэлтийг танилцуулна.


Дараагийн асуудалдаа оръё.

Хоёр. Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төслийн анхны хэлэлцүүлэг

Монгол Улсын Их Хурлын чуулганы хуралдааны дэгийн тухай хуулийн 23.5-д төслийн анхны хэлэлцүүлгээр санал хурааж шийдвэрлэсэн тохиолдолд зарчмын зөрүүтэй санал нь бусад хуулийн заалттай зөрчилдвөл Байнгын хороо эцсийн хэлэлцүүлэгт бэлтгэхдээ холбогдох бусад хуульд нэмэлт, өөрчлөлт оруулах хуулийн төслийг хамтад нь хэлэлцүүлж болно гэж заасан байгаа.


Хэлэлцэж байгаа асуудалтай холбогдуулж ажлын хэсэг өмнөх бүрэлдэхүүнээрээ байгаа.

Хэлэлцэж байгаа асуудалтай холбогдуулж асуух асуулттай гишүүд байна уу? Раднаасэд гишүүн.

Ш.Раднаасэд: Одоо энэ Хуульчийн эрх зүйн байдлын тухай хууль орж ирээгүй дагаад явж л байна. Ер нь цаашдаа Хуульчдын холбоо гэж байх юм уу, байхгүй юм уу? Өмгөөллийн холбоо эсхүл дангаараа явах юм уу? Одоо Хуульчдын холбоон дээр харьяалагддаг субъект гэж юу үлдэх вэ? Шүүгч байна уу? Байнгын хорооны дарга байхад шүүх, прокурор энэ байгууллагаас гаръя гээд агуулгатай бичиг өгчихсөн байдаг юм. Хэдэн нотариатч үлдэж байна уу?

Ер нь цаашдаа яг энэ байх нь мэдэгдэхгүй, байхгүй нь мэдэгдэхгүй нэг ийм юм л үлдчихлээ. Одоо өмгөөлөл салаад явчихна гэдэг чинь, нийт холбооны гишүүдийн ойролцоогоор хэдэн хувь нь өмгөөлөгч байдаг юм бэ? Шүүгч, прокурор хоёр сайн дурын үндсэн дээр гээд орохгүй гараад явчихвал энэ холбоон дээр чинь яг гишүүнчлэлтэй үлдэх субъект гэж юм байна уу? 5 дугаар бүлэг ямар зориулалттай бүлэг байсан юм бол? Цаашдаа ингэж хоёрын хооронд юм байлгах юм уу, байлгахгүй юм уу? Байлгахгүй бол байлгахгүй гээд, байлгавал ийм хүрээнд, ийм хаалтан дотор ажил нь явагдах юм, ийм, ийм ажлуудаа энэ нь хийх юм, Өмгөөллийн холбоо нь энийгээ хариуцаад, Хуульчдын холбоо нь энийгээ хариуцаад ингээд явах юм гэдэг зааг нь гаргахгүй бол.
Одоо гишүүнчлэлийнхээ хураамжаар санхүүжиж байгаа гэж ойлгож байна. Тэгээд гишүүнчлэл байхгүй болохоор алсуураа энэ байгууллага огт хэрэггүй, анх санаа нь бол Барын холбоо гээд ерөөсөө энэ хуульчдыг давтан сургадаг, бэлддэг, лицензжүүлдэг энэ чиг үүргийг нь Хуульчдын холбоо хийгээд ингээд явах нь зөв гэж анх бол их л хүчтэй эхэлсэн. 2008 онд эхэллүү, хэдэн онд эхэллээ. Тэгээд одоо ерөнхийдөө байхгүй болох чиглэл рүү л яваад байна.
5 дугаар бүлгийг хасаж хаяснаар цаана нь ямар, ямар юмнууд үлдэж байгаа юм бэ? Энийг нэг тодруулмаар байна.
Хоёрдугаарт нь, одоо өмгөөлөгч ч гараад явчихна, шүүх, прокурор хоёр ингээд гарчих юм шиг байгаа юм. Тэгэхээр гишүүнчлэлээс чинь Хуульчдын холбооноос яг хэдэн хувь нь гараад явчихаж байгаа юм бэ? Хуульчдын холбоо гэдэг нэртэй өөрийн гэсэн хуультай төрийн бус байгууллага зүгээр нэг үлдэх юм уу? Ийм сүнс нь зайлсан бие л үлдчих гээд байх шиг байх юм. Энэ дээр хариулт авмаар байна.
Х.Нямбаатар: Мөнх-Оргил гишүүн хариулт өгье.

Ц.Мөнх-Оргил: Баярлалаа. Хуульчдын холбоо цаашдаа байх, байхгүй асуудалд манай ажлын хэсэг хариулаад байх нь зовлонтой юм аа. Миний ойлгож байгаагаар бол, ажлын хэсгийн ойлгож байгаагаар бол Хуульчдын холбоо цаашдаа байдгаараа байна гэж ойлгож байгаа юм. Энэ хууль батлагдсанаар Хуульчдын холбоог татан буулгах ямар нэгэн үндэслэл, шаардлага би хувьдаа олж харахгүй байгаа. Хуульчдын холбоо бол гайгүй ажиллаад байгааг бид нар хүлээн зөвшөөрч байгаа юм.
Гэхдээ Улсын Их Хурал дээр бид нар яриад өмгөөллийн үйл ажиллагааг өөрийн хуультай болгох нь гарцаагүй юм байна гэдэг зарчмын концепци дээр тохирсон шүү дээ. Иргэдэд эрх зүйн туслалцаа үзүүлж байгаа, зөвлөгөө өгч байгаа хамгийн чухал үүрэг гүйцэтгэж байгаа өмгөөлөгчид маань өөрийн хуультай байх нь иргэдийн эрх ашгийг хамгаалах, хүний эрхийг дээдлэхэд ер нь онцгой ач холбогдолтой юм гэж үзээд бид нар Өмгөөллийн хуулийг баталж байгаа юм.
Өмгөөлөгчид эндээс гараад явчихвал хэдэн хувь нь үлдэх вэ гэж асууж байна. Хунан дарга тодорхой тоо байвал хариулаач. Шүүгч, прокурорууд янз, янзын л саналтай байдаг юм билээ. Гэхдээ ажлын хэсгийнхэн шүүх, прокурорын байгууллагуудын яг одоогийн удирдлагуудтай холбоо барьсан, бичгээр саналыг нь авсан, шүүх, прокурорын өнөөгийн удирдлагууд бол Хуульчдын холбоондоо гишүүнчлэлтэй хэвээрээ байна. Хуульчдын холбооны ажилд цаашдаа оролцоно, сургалт, давтан сургалтуудаа хийнэ гэдэг байр сууриа илэрхийлсэн.
Шүүгч, прокуророос гадна цаана нь өмгөөлөгчийн эрхгүй хууль, эрх зүйн зөвлөгөө үзүүлж байгаа мэргэжлийн маш олон хүмүүс байгаа. Хуульчид зөвлөгөө өгч байгаа. Тэд маань энэ Хуульчдын холбоондоо хамрагдаад үйл ажиллагаагаа үргэлжлүүлээд явна.
5 дугаар бүлэг бол Хуульчийн эрх зүйн байдлын тухай хуульд өмгөөллийн үйлчилгээ гээд өмгөөлөгчийн нэрсийн жагсаалт, үйлчилгээний төрөл, хууль зүйн туслалцаа үзүүлэх, өмгөөллийн үйлчилгээ үзүүлэх, өмгөөлөгчийн үүрэг, давхар ажил эрхлэхийг хязгаарласан, үйлчилгээний баталгаа, өмгөөлөгчийн хөлс, хариуцлагын даатгал, өмгөөлөгчийн сурталчилгаа гээд манай энэ бие даасан хуульд тусчихсан байсан заалтууд байгаа учраас Хуульчийн эрх зүйн байдлын тухай хуулийн 5 дугаар бүлгийг хасаж байгаа юм. Баярлалаа.
Х.Нямбаатар: Раднаасэд гишүүн ээ, хариулт хангалттай юу? Хууль зүйн сайд Нямдорж та нэмж хариулах уу? Ер нь өмнө нь маш их ярьсан шүү дээ. Бусад улс орнуудын ийм Барын холбооноос манайх агуулгын хувьд хэрэг маргаан шийддэг байгууллагууд нь нэг дороо ороод байгаа нь бас нөгөө талаасаа ашиг сонирхлын зөрчилтэй харагдаад байгаа. Энийг цэгцэлье гэдэг тийм зүйлийг та ярьж байсан. Раднаасэд гишүүний асуугаад байгаа асуултын гол агуулга бол цаашид бид ер нь хуульчдаа яаж шилж сонгон шалгаруулах юм бэ, тэр чиг үүрэг нь хаанаа очих юм бэ, Хуульчдын холбоо чинь тэр чиг үүрэг рүүгээ явах юм уу, эсхүл одоо хуульч гээд эрх авсан хүмүүсээ давтан сургах, илүү чадавхжуулах тэр хандлага руугаа яваад байх юм уу? Цаашдын чиг хандлагын талаар л Раднаасэд гишүүнийг асууж байна гэж ойлгож байна.
Ц.Нямдорж: Сая энэ 2 сард санал оруулж ир гэж надад даалгавар өгч байна шүү дээ. Тэр үед л ярина даа. Энэ хууль батлагдаад тэгээд нөхцөл байдлаа эргэж нэг яриад, тэгээд тодорхой санал оруулж ирнээ. Энэ хуулийг хэлэлцэх явцад ерөнхийдөө байж байг гэсэн зүйл яригдсан шүү дээ. Ямар ч байсан Өмгөөллийн хуулиа баталчихаад тэгээд дараа нь хэрхэх вэ гэдгээ ярья гэж ойлголцсон. Тэгээд Их Хурал сая 2 сарын 1-нд санал оруулж ир гэж байна. Тэр үед нь би санал оруулна.
Би олон удаа хэлж байгаа. Ийм тогтолцоо байдаггүй юм гэж, ийм хуультай орон ч байдаггүй юм гэж. Ерөөсөө байхгүй. Би анх энэ Хуульчийн эрх зүйн байдлын хуулийг хэлэлцэж байхад Хууль зүйн яамны Төрийн нарийн бичгийн дарга байсан Баярцэцэгээс ийм хуультай орон байна уу гэсэн чинь “байна” гэсэн. Маргааш аваад ирээрэй гэсэн чинь тэгье гээд алга болсон. Сая энэ Өмгөөллийн хуулийг яаман дээр хэлэлцэж байх үед Хуульчдын холбооны Тамгын газрын дарга Ганболд гэдэг хүнээс бусад оронд ийм хууль байгаа юу гэсэн, “байна” гэсэн. Маргааш аваад ирье гээд байхгүй. Өөрөөр хэлбэл, ийм хуультай орон байхгүй. Энийг л би одоохондоо хэлж чадна. Тэгээд нэгэнт Их Хурлаас санал оруулж ир гэж байгаа учраас би тэр үед нь та бүхэнд тодорхой байр сууриа хэлнээ. 

Шүүгч нар эндээс гараад явчихсан нь үнэн, прокурорууд гараад явчихсан нь үнэн. Энэ бол бодитой зүйл. Ер нь тэгээд нэг дээвэр доор шүүгч, прокурорууд, өмгөөлөгч нар бүгд холилдоод байж байна гэдэг чинь өөрөө Үндсэн хуулийн эрх мэдэл хуваарилах зарчимд ч нийцэх асуудал биш шүү дээ. Хуульчдын холбоогоор дамжуулж бүгдийг нь захирах гэсэн тийм бодлого явж байсан юм. Хуульчийн эрх зүйн байдлын тухай хууль чинь Үндэн хуулийн цэцээр бараг 20-иод орсон байх шүү. Хэчнээн ч дүгнэлт гарсан юм мэдэхгүй.

Х.Нямбаатар: Баярлалаа. Гишүүд асуулт асууж хариулт авч дууслаа. Мөнх-Оргил гишүүн горимын санал.
Ц.Мөнх-Оргил: Баярлалаа. Одоо хэлэлцэх гэж байгаа энэ хоёр хуульд оруулах нэмэлт, өөрчлөлтийг анхны хэлэлцүүлгээр баталж өгөөч ээ гэсэн хүсэлтэй байна. Баярлалаа.

Х.Нямбаатар: Мөнх-Оргил гишүүний гаргасан горимын саналаар санал хураалт явуулъя. Уг төслийг анхны хэлэлцүүлгээр нь баталъя гэсэн саналтай гишүүд саналаа өгье.
Санал хураалтад 12 гишүүн оролцож 83.3 хувийн саналаар дэмжигдлээ.
1.Уг санал дэмжигдсэнтэй холбогдуулж Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн санал хураалт явуулъя.

Санал хураалтад 12 гишүүн оролцож 66.7 хувийн саналаар уг санал дэмжигдлээ.

2.Хуульчийн эрх зүйн байдлын хуулийн зарим бүлэг хүчингүй болсонд тооцох  тухай хуулийн төслийг чуулганы нэгдсэн хуралдаанд танилцуулж анхны хэлэлцүүлгээр нь батлуулахыг дэмжье гэсэн томьёоллоор санал хураалт явуулъя.
Санал хураалтад 12 гишүүн оролцож 75 хувийн саналаар уг санал дэмжигдлээ.
Гишүүд асуулт асууж, хариулт авч санал хурааж дууслаа.

Чуулганы нэгдсэн хуралдаанд Байнгын хорооны санал, дүгнэлтийг Улсын Их Хурлын гишүүн Цэндийн Мөнх-Оргил танилцуулна.

Дараагийн асуудалдаа оръё.

Гурав. Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн хэлэлсэх эсэх асуудал
Хууль санаачлагчийн илтгэлийг Хууль зүй, дотоод хэргийн сайд Нямдорж танилцуулна.

Ц.Нямдорж: Байнгын хорооны дарга, эрхэм гишүүд ээ, Тахарын хууль гэж байж байгаад тэр хууль хүчингүй болоод тахарын гүйцэтгэж байсан үүргийг цагдаагийн байгууллага голлож гүйцэтгэх ийм зарчимд шилжсэн. Үүнтэй холбогдуулаад Гэрч, хохирогчийг хамгаалах хуульд зарим өөрчлөлт оруулах хуулийн төслийг өргөн мэдүүлснийг та бүхэнд хэлэлцүүлэхээр танилцуулж байна.

Хуулийн төсөлд Гэрч, хохирогчийг хамгаалах хуулийн хэрэгжилтийг хангах, насанд хүрээгүй гэрч, хохирогчийн суралцах хэрэгцээг хангах, хуулийн зарим тодорхойгүй зохицуулалтыг холбогдох хуультай уялдуулах, мөн сэтгэл зүйн арга хэмжээг хамгаалалтын арга хэмжээ болгох, нийгмийн бусад тусламж үйлчилгээ үзүүлэх зэрэг асуудлуудыг тусгасан.
Төслийн 2 дугаар зүйлд сэтгэл зүйн хамгаалалтын арга хэмжээг хэрэглэх шийдвэр гаргах субъект тодорхой болгох, гэрч, хохирогчийн мэдээллийн нууцлалыг хангах, баримт бичиг солих, хамгаалалтын арга хэмжээнд хуулийн этгээдийн бүртгэлийн мэдээллийг оруулахтай холбогдсон нэмэлтийг оруулах ийм зохицуулалт туссан. 

Төслийн 3 дугаар зүйлд хамгаалалтын арга хэмжээг хэрэгжүүлэхтэй холбоотой төсвийг тодорхой болгох, хуулийн зарим зохицуулалтыг Эрүүгийн хууль, Эрүүгийн хууль хянан шийдвэрлэх хуульд нийцүүлэх ийм зохицуулалт туссан гэдгийг танилцуулж байна.
Бас Эрүүгийн хэрэг хянан шийдвэрлэх хуульд нийцүүлж зарим томьёоллуудыг шинэчилсэн. Зарим зүйл, заалтыг хуучин мөрдөж байсан хуулиас давхардал, хийдлийг хасах зорилгоор хасах зэрэг өөрчлөлтийг тусгасан гэдгийг та бүхэнд хэлье. Ямартаа ч Гэрч, хохирогчийг хамгаалах хууль батлагдаад хэрэгжээд явж байна. Энэ хуулийн хүрээнд бас тодорхой арга хэмжээнүүд авагдаж энэ хууль хэрэглэгдэж байна. Явцын дунд илүү боловсронгуй болгох шаардлага гарах байх. Энэ талаар та бүхэнд асуулт байвал манай ажлын хэсэгт энэ чиглэлийн ажил хариуцсан хүмүүс ирсэн байна. Хариулна гэдгийг танилцуулъя. Анхаарал тавьсанд баярлалаа.
Х.Нямбаатар: Нямдорж сайдад баярлалаа. Гэрч, хохирогчийг хамгаалах хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслийн хэлэлцүүлэгтэй холбогдуулж Хууль зүй, дотоод хэргийн яамны Төрийн нарийн бичгийн дарга Билгүүн, мөн яамны Хууль зүйн бодлогын газрын дарга Сайнзориг, Цагдаагийн ерөнхий газрын Хуулийн хэлтсийн дарга Нямдаваа, Гэрч, хохирогчийг хамгаалах хэлтсийн дарга Буянтөр, мөн хэлтсийн ахлах мэргэжилтэн Шинэбаяр, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Ш.Цолмон гэсэн ажлын хэсэг оролцож байна.
Хэлэлцэж байгаа асуудалтай холбогдуулж асуух асуулттай гишүүн байвал нэрээ өгье. Мөнх-Оргил гишүүнээр нэр авлаа. Батзандан гишүүн

Ж. Батзандан: Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төслийг Засгийн газраас оруулж ирж байна. Хуучин Тахарын хууль гэж өнгөрсөн парламентын үед баталж тусгай алба байгуулж ажиллаж байсныг бид нар мартаагүй байгаа. Гэрч, хохирогчийг хамгаалах чиглэлд олон шинэ дэвшлүүд Тахарын хуулиар орж ирж байсныг бас хэлэх хэрэгтэй. Яг өнөөгийн нөхцөл байдалд бие даасан байгууллагыг татан буулгаад цагдаагийн байгууллагын хэлтэс, газрын түвшинд авчирсан.
Хуулийн хэрэгжилт, хуулийг хэрэгжүүлэх явцад гарч байгаа хүндрэл бэрхшээл ямар байгааг та бүхэн Улсын Их Хуралд мэдээлэл өгөх нь зөв байх аа. Гэрч, хохирогчийг хамгаалах институц, арга барилууд, аргачлалууд хэр амьдрал дээр бууж байгаа тухай, хамгаалалтад оръё гэсэн хүсэлт, гомдол хэдээр ирж байгаа тухай, гэрч, хохирогчийн бие даасан байгууллагатай байх үе, одоо цагдаагийн байгууллагын харьяанд гэрч, хохирогчийг хамгаалах системийг авчирсны сайн бөгөөд муу үр дагаврууд нь ямар байгаа тухай Улсын Их Хуралд мэдээллээ өгсөн нь зөв өө гэж би харж байна. Тийм учраас хариуцаж байгаа албан тушаалтан энэ хуулийн хэрэгжилттэй холбоотой асуудлыг ярих нь зүйтэй байх.

Яг одоогийн байдлаар гэрч, хохирогчийг хамгаалах чиглэлд хэдэн арга хэмжээ, хэдэн субъект дээр, хэдэн хүн дээр авчихаад байна вэ? Гэмт хэргийн илрүүлэлт хэр сайжирч байна вэ? Энэ тал дээр нэг мэдээлэл өгөөч.

Х.Нямбаатар: Нямдорж сайд

Ц.Нямдорж: Ерөнхийдөө тэр Тахарын алба гэдэг юм чинь байгуулагдаад тэрний дараахан би хөдөө, орон нутагт очиж байсан л даа Батзандан гишүүн ээ. Ганц хоёр хүн томилогдчихсон, машин байхгүй, байшин байхгүй, орон тоо нэхсэн, мөнгө нэхсэн, шийдвэр гүйцэтгэл рүүгээ чихсэн, цагдаа руугаа чихсэн, өөрөө юмаа хийх гэхээр мөнгө, машин байхгүй, орон тоо байхгүй ийм л болчихсон байсан. Тэгээд сүүлд нь энэ хуулийг хүчингүй болгоод цагдаад үүргийг нь гүйцэтгүүлэхээр болсон л доо. 

Зарим тохиолдолд тагнуул ч энэ үүргийг гүйцэтгэж байгаа, яг мөрдөж байгаа хэргийнхээ тухайд. Авлигатай тэмцэх ч гэсэн бас ийм арга хэмжээ болох хуультай байгаа, одоогийнхоор. Тэгээд цагдаагийн байгууллагад шилжүүлээд явж байна. Одоо манай нөхдүүд та бүхэн яг энэ гэрч, хохирогчийг хамгаалах чиглэлээр ямар арга хэмжээ авч хэрэгжүүлж байгаа талаараа хэлэх байх аа. Ер нь Монголд цөөхөн хүнтэй ийм улс олон, олон давхардсан алба байгуулаад байх туйлын зохистой биш ээ гэдгийг би албан ёсоор бас хэлэх ёстой байх гэж бодож байна.

Өчигдөр би аймгуудын цагдан хориход урьдчилан хоригдож байсан хүмүүсийн энэ оны эхний 9 сарын тоог үзлээ. Хамгийн олондоо 36 хүн Дархан хавьд, хамгийн цөөндөө нэг урьдчилан цагдан хорих төвд Говьсүмбэрт жишээ нь 3 хүн хоригдож байх жишээтэй байна шүү дээ. Манай хорих ангиудад ч гэсэн хоригдлын тоо нь бараг албан хаагчдынхаа тооноос бага ийм ангиуд байсан. Энэ жил лав хоёрыг татан буулгасан. Ингэж нэг тохиргоонуудыг нь хийж явахгүй бол зовлонтой байна гэдгийг би энд бас хэлчихье гэж бодсон юм. Ингээд манай нөхдүүд авч хэрэгжүүлж байгаа тоо, ажлаа танилцуулчих.

Х.Нямбаатар: Хэн хариулах вэ? Цагдаагийн ерөнхий газрын Хуулийн хэлтсийн дарга Нямдаваа, Гэрч, хохирогчийг хамгаалах хэлтсийн дарга Буянтөр.

Б.Буянтөр: Та бүгдийн энэ өдрийн амрыг эрье. Монгол Улсын Гэрч, хохирогчийг хамгаалах тухай хууль 2013 оны 7 сарын 5-ны өдөр батлагдсан. 2014 оны 1 сарын 1-ний өдрөөс эхэлж хүчин төгөлдөр мөрдөгдөж эхэлсэн байгаа. 2016 оны 7 сарын 21-ний өдөр Улсын Их Хурлаас Гэрч, хохирогчийг хамгаалах тухай хуульд нэмэлт, өөрчлөлт оруулсантай холбогдуулан 8 дугаар сарын 9-ний өдөр Цагдаагийн ерөнхий газарт Гэрч, хохирогчийг хамгаалах хэлтэс гэж байгуулагдсан.
Гэрч, хохирогчийг хамгаалах тухай хууль хэрэгжиж эхэлснээс хойш 2014 онд 34 арга хэмжээ, 2015 онд 85 арга хэмжээг тухайн үед Тахарын ерөнхий газар авч хэрэгжүүлж байсан. 2016 онд Цагдаагийн ерөнхий газар дээр Гэрч, хохирогчийг хамгаалах хэлтэс байгуулагдсанаас 42 хамгаалалтын арга хэмжээ, 2017 онд 36 арга хэмжээ, 2018 онд 65 арга хэмжээ, өнөөдрийн байдлаар өөрөөр хэлбэл, 2019 оны III улирлын байдлаар бол 105 иргэний цагдаагийн байгууллагаас хамгаалалтын арга хэмжээ авч хэрэгжүүлэн ажиллаж байна.
Энэ дээр хуульд заасны дагуу урьдчилан сануулах хамгаалалтын арга хэмжээ, тодорхой үйлдлийг хязгаарлах арга хэмжээ, биечилсэн хамгаалалтынх, аюулгүй газар түр байршуулах, нэг бүрийн тусгай хэрэгслээр хангах хамгаалалтын арга хэмжээ, мэдээллийн нууцлалын аюулгүй байдлыг хангах гэдэг ийм үндсэн зургаан арга хэмжээ хэрэгжиж байгаа. Бичиг баримт, аюулгүй байдлын хамгаалалтын арга хэмжээ болон нүүлгэн шилжүүлэх асуудал, гадаад төрхийг өөрчлөх гэсэн ийм арга хэмжээнүүд одоогийн байдлаар авч хэрэгжүүлээгүй байгаа.

Сэтгэл зүйн хамгаалалтын арга хэмжээний хувьд гэвэл 2019 оны III улирлын байдлаар нийт 31 иргэнд сэтгэл зүйн хамгаалалтын арга хэмжээг хэрэгжүүлээд байгаа. Бид нарын 2019 оны III улирлын байдлаар нийт 105 хүнд  хамгаалалтын арга хэмжээ авч хэрэгжүүлсэн. Үүнээс гэрч 7, хохирогч 92, хамаарал бүхий этгээд 4, прокурор 2 гэсэн ийм хүмүүсийг хамгаалалтад аваад байгаа. Нийт хууль хэрэгжиж эхэлснээс хойш 367 хүнийг хамгаалалтын арга хэмжээнд авч ажилласан ийм статистик дүн мэдээ байна.

Х.Нямбаатар: Баярлалаа. Батзандан гишүүн тодруулъя.

Ж.Батзандан: Гэрч, хохирогчийг хамгаалах тогтолцоог бие даалгасан байсан үеийг бид мэднэ. Яагаад бие даалгасан бэ гэдэг шалтгааныг та бүхэн бас мэдэж байгаа байх. Цагдаагийн болон тагнуулын удирдлагууд, дарга нар гэмт хэрэгт холбогдсон тохиолдолд цагдаа гэрч, хохирогчийг хамгаалах үүргээ биелүүлж чадахгүй болоод нөгөө яллагдагчаар татагдсан даргаа өмөөрдөг, хамгаалдаг, гэрч, хохирогч нарыг болохоор хамгаалахаа умартаад харин эсрэг ажилладаг, эрхийг нь зөрчдөг гэдэг ийм гомдлууд Монголын эрх зүйн практикт цөөнгүй байгаа. Тэгэхээр Буянтөр даргыг хэн томилсон бэ гэдгийг бид мэдэж байгаа. Цагдаа болон тагнуулын байгууллага, хүчний байгууллагын үйлддэг гэмт хэрэг цөөнгүй байгаа. Энэ тохиолдолд гэрч хохирогчийг хамгаалах газар ажлаа яг бие даасан байдлаар. Энэ тал дээр таны байр суурь ямар байгаа вэ?
Х.Нямбаатар: Нэмэлт 1 минутаа авах уу? 
Ж.Батзандан: Авъя.

Х.Нямбаатар: Дэгийн тухай хуулиар хоёр удаа асуултаа тодруулах ийм боломжтой байгаа. Батзандан гишүүнд нэмэлт 1 минутыг өгье.

Ж.Батзандан: Монгол Улс эрх зүйн шинэчлэл хийх гэж сүүлийн 30 жил зовж байгаа ард түмэн л дээ. Нэг намын үед нэг шинэ юм гаргаж ирдэг, маргааш нь нөгөө нам нь буцаадаг. Эрх зүйн шинэчлэлийн хүрээнд өмнөхөөс авах юм байдаг. Заримдаа улс төржөөд бүх юмыг үгүйсгэдэг. 
Түрүүн би асуулаа. Энэ Тахарын албыг бие даалгасан явдал нь цагдаагийн болон тагнуулын байгууллага, хүчний байгууллагуудын албан тушаалтнуудын үйлдсэн гэмт хэрэгт бие даасан гэрч, хохирогчийг хамгаалах механизмыг бий болгож өгөхгүй бол яллагдагчаар татагдсан хүчний байгууллагын даргаа хамгаалж цагдаагийн байгууллага үндсэн чиг үүргээ умартаж байна гэдэг асуудал гарч ирж байсан. Ялангуяа гэрч, хохирогчийг хамгаалах чиг үүргээ умартаж яллагдагчаар татагдсан хүчний байгууллагынхаа дарга, удирдлагуудын талд орж ажилласан гэдэг 7 сарын 1-ний жишээг та бүхэн санаж байгаа байх.
Х.Нямбаатар: Хэн хариулах вэ? Нямдорж сайд
Ц.Нямдорж: Надад мэдрэгдээд байгаа тийм хүндрэл алга аа. Сая ерөнхий тоог нь манай нөхдүүд хэлсэн. Сая энэ ярганы хэрэг дээр хуулийн олон байгууллагын хүмүүс холбогдож шалгагдсан. Тэр ярганы хэргийн нэг гэрч, нөгөө нь бас гэрч санаатай л юм, гэхдээ тэр яргалах ажиллагаанд оролцсон хоёр хүнийг хамгаалалтад авсан. Хамгаалалтад ном журмын дагуу явагдсан. Эд нар хууль хэрэгжүүлсэн. Өмнө нь өндөр албан тушаал хашиж байсан, хэрэг хянаж байсан хүмүүсийн талаас энэ хамгаалалтад авсан хоёр хүний тухайд элдэв байдлаар нөлөөлөх гэсэн оролдлого гараагүй. 

Х.Нямбаатар: Нямдорж гишүүнд микрофон өгье.

Ц.Нямдорж: Тэгээд би юу гэж ойлгосон бэ гэхээр зарчмаа бариад ажиллах юм бол одоогийн энэ тогтолцоогоор болох юм байна гэж ойлгосон. Бас зарим үед зохицуулалт хийх хэрэг гарч байгаа юм. Жишээ нь Авлигатай тэмцэх газар дээр хамгаалалтад авах шаардлагатай хүнд тэдний хүч хүрэлцэхгүй бол цагдааг татан оролцуулж нэмэлт дэмжлэг авах ийм ажлууд бас хийгдсэн. Гэх мэтээр ингээд сонирхлын зөрчлөөс нь холдуулаад одоо байгаа механизмаа ашиглахад энэ Гэрч, хохирогчийг хамгаалах хууль хэрэгжих бололцоотой юм байна лээ. Би тийм ойлголт авсан. Гэхдээ энэ бол нэлээн үнэ зардалтай ажил шүү. Тун амаргүй ажил юм байна лээ шүү. Би тэгж ойлгосон. Ажил хийж байгаа хүмүүсийн яриа, тэр хамгаалалтад авч хамгаалж байгаа байдал, тэрэнд гарч байгаа зардал гээд бас л чамгүй зардал төрөөс гарах бололцоотой. Ер нь тэгээд аливаа хуулийн асуудал бол удирдаж байгаа хүн нь ном журам дээрээ байж чадаж байна уу, үгүй юу гэдгээс болно шүү дээ. Би бол өнөөдрийн энэ шинээр ажилд тавигдсан хүмүүс ажлаа ном журмынх нь дагуу хийж байна, хийх гэж оролдож байна, тийм сэтгэл байна гэж ойлгож байгаа.
Х.Нямбаатар: Баярлалаа. Мөнх-Оргил гишүүн асуултаа асууя.

Ц.Мөнх-Оргил: Гэрч, хохирогчийг хамгаалах хууль 2014 оны 1 сарын 1-ний өдрөөс дагаж мөрдөж эхэлснээс хойш нийт 367 хүн энэ хуулийн дагуу хамгаалалтад авагдсан юм байна гэж би сая Буянтөр даргын тайлбараас ойлголоо. Энэнтэй холбоотой зардал мөнгөний тооцоо гарсан уу? Нэг хүн дунджаар хэдэн төгрөгийн зардал гарч байна вэ? Жилдээ хэдэн төгрөгийн зардал гарч байна вэ? Тэрийгээ төсвийн ямар зардлаасаа гаргаж та нар санхүүжүүлж байна вэ? Энийг илүү тодорхой ойлгомжтой болгох, санхүүжилтийн асуудлыг шийдвэрлэх тал дээр ямар арга замууд байж болохоор байна вэ? Саналаа хэлээч.
Хоёрдугаар асуудал, ийм юм гараад байгаа юм. Энэ 367 хүн дотроос ажил хийж байгаад, хувийн ч байна уу, хувьсгалын ч байна уу, төрийн болон төрийн бус байгууллага, хувийн секторт ажиллаж байгаад энэ хуулийн дагуу гэрч, хохирогчийн хамгаалалтад ороод ажлаа хийх бололцоогүй болоод тэгээд тэр хүнд ямар нэгэн байдлаар амьжиргааных нь өртгийг нөхөхийн тулд цалин хөлс өгч таарна аа даа. Тэгэхээр энэ цалин хөлсийг нь хэн яаж олгож байна вэ? Дундаж цалинг нь тооцож олгож байна уу, хөдөлмөрийн хэмжээний доод хэмжээнээс олгож байна уу, улсын төсвөөс олгож байна уу, эсхүл нөгөө ажил олгогч нь мөнгийг нь өгөөд яваад байна уу?

Яагаад энэ асуултыг асуугаад байгаа вэ гэхээр одоо бид нар Хөдөлмөрийн хуулийн анхны хэлэлцүүлэгт бэлтгэж байгаа юм л даа. Тэр хуулийн хэлэлцүүлэг дотор энэ асуудал гарч ирээд байгаа юм. Ажил олгогчдоос гарч байгаа нэг хүсэлт бол манай ажилтан надаас шалтгаалахгүйгээр гэрч, хохирогчийн хамгаалалтад орчихоод байхад тэр хүний цалинг ажил олгогчоос өг гээд шаардаад байна. Надаас болоод тэр хүн гэрч, хохирогчийн хамгаалалтад орчихсон бол ажил олгогчийн хувьд би цалин хөлсийг нь олгоход бэлэн байна.

Гэтэл ажил олгогчоос үл хамаарах шалтгаанаар хүн хамгаалалтад орчихоод байхад би тэр хүнийг ажил хийгээгүйнх нь төлөө цалин олгоод байх ёстой юм уу гэдэг асуудал гарч ирээд байгаа юм. Ийм тохиолдол өнгөрсөн дөрвөн жилийн хугацаанд хэдэн удаа гарсан бэ? Ажил олгогчдоос ийм асуудал тавигдаад байгаа нь ортой юу, оргүй юу? Энэ хоёр асуултад хариулж өгөөч.
Х.Нямбаатар: Буянтөр

Б.Буянтөр: Мөнх-Оргил гишүүний асуултад хариулъя. Цагдаагийн байгууллагын авч хэрэгжүүлж байгаа энэ хамгаалалтын арга хэмжээнүүдээс хамгийн зардал өндөртэй арга хэмжээ нь биечилсэн хамгаалалтын арга хэмжээ буюу дээрээс нь түр газар байрлуулах энэ арга хэмжээ орж байгаа. Энэ дээр хугацаанаасаа хамаараад зардал харилцан адилгүй янз бүрээр явж байгаа. Энэ дээр бид Сангийн яамнаас бас тодорхой асуудлуудыг тавьсан. Энэ гэрч, хохирогчийг хамгаалах үйл ажиллагаатай холбогдолтой гарч байгаа зарим зардлын асуудлыг хэрхэн яаж шийдэх талаар хүсэлт юмнууд тавьсан. Энэ дээр зарим газарт байрлуулж байгаа орон байрны асуудал, хоол, хүнсний асуудал, түүнийг дагаад гарч байгаа ахуйн хэрэгцээний зардлын асуудлуудыг тавьсан.
Үүнээс тодорхой хэмжээний зардлыг нь гүйцэтгэх ажлын зардлаас тооцож зардлыг нь хэрэгжүүлэх нь зүйтэй гэсэн ийм чиглэл ирсэн. Нэг хүндрэлтэй асуудал нь юу вэ гэхээр нийгмийн шинжтэй ахуйн хэрэгцээний бусад зардлууд бол байгууллагын үйл ажиллагааны төсвөөс санхүүжүүлэхээр байгаа боловч одоогоор төсөвт тодорхой суусан зардал мөнгө байхгүй гэдгээр энийг одоогоор шийдэх ийм боломжгүй байгаа. Зарим нэгэн асуудлыг манай байгууллагын алба хаагч нар өөрсдөөсөө гаргаж явах ийм тохиолдлууд бас байгаа. Нэг хүндрэлтэй асуудал бол энэ.

Ажлаас нь хөндийрүүлээд байгаа асуудал харьцангуй бага байгаа. Ажил төрлийг нь хийлгэхэд нь манайхан цуг хамгаалалт юмнууыг нь зохицуулж байгаа. Бусад асуудлынх нь хувьд өөрсдийнхөө бололцоо хэмжээгээрээ, Ерөнхий газраас бас зарим нэгэн зардал мөнгөнүүдийг тооцуулаад тавьж байгаа. Одоогоор нарийвчлаад нэг хүнд.
Х.Нямбаатар: Буянтөр өө, чи тойруулаад. Энэ Байнгын хорооны хуралдаан дээр Их Хурлын гишүүн чамаас хоёр асуулт асуусан. Энэ 367 хүнийг хамгаалахад хэчнээн төгрөгийн зардал гарсан юм бэ? Хоёр дахь нь, байгууллага хөдөлмөр эрхэлж байгаа тохиолдолд байгууллагаас нь зардлыг гаргадаг тийм эрх зүйн зохицуулалт байгаа юу? Тэрийг л хариул гэсэн шүү дээ.
Сайнзориг хариулаадах. Билгүүн 2 дугаар микрофон. Саяын хоёр асуултад тодорхой хариул. Цаашдаа ажлын хэсэгт ирээд та нар гишүүдэд яг асуусан асуултыг тодорхой хариул. Тэгэхгүй бол тойруулаад л, зовлон байдаг, бид нар карманаасаа гаргадаг. Тэрийг чинь шийдэхийн тулд энэ Их Хурлын гишүүд асуулт асууж байгаа шүү дээ.
Г.Билгүүн: Ойлголоо. Мөнх-Оргил гишүүний асуусан асуултад тодруулга хийе. Энэ 365 иргэнд хамгаалалтын арга хэмжээ авахтай холбогдон гарсан зардлын зарим зардал нь гүйцэтгэх ажлын зардлаас гарсан учраас яг тоо мэдээг одоогоор хэлэх боломжгүй байна. Энийг тодруулаад танд шаардлагатай гэвэл бичгээр хүргүүлье.
Энэ 367 хүнд дотор ажилд нь явуулахгүй байлгаад хамгаалалтад авсан тохиолдол одоогоор гараагүй байгаа. Ер нь нийтдээ хамгаалалтын 9 арга хэмжээ байгаа. Ажил хийж байгаа хүмүүс дээр цагдаагийн байгууллагаас гол төлөв ажилд нь явуулаад биечилсэн хамгаалалтын арга хэмжээ авч байгаа. Тэрнээс биш ажилд нь явуулахгүй ажлаас нь чөлөөлөөд гэдэг юм уу, чөлөө авахуулаад цалин хөлсийг нь олгосон ийм тохиолдол одоогоор гараагүй байна.

Санхүүжилттэй холбоотой асуудал одоо хүчин төгөлдөр мөрдөгдөж байгаа хууль дээр тодорхойгүй байгаа учраас бид энэ нэмэлт, өөрчлөлтөөрөө тодорхой болгож байгаа. Нэгд гэвэл, шинээр энэ зардлыг яг улсын төсвөөс санхүүжүүлнэ гэдгийг нь тусгаж байгаа. Дээрээс нь, өмнө нь гурван төрлийн туслалцаа үзүүлдэг байсан. Хууль зүйн туслалцаа, сэтгэл зүйн туслалцаа, эрүүл мэндийн туслалцаа. Энэ нэмэлт, өөрчлөлтөөр бид нийгмийн бусад туслалцаа гэж оруулж ирээд, сая Мөнх-Оргил гишүүний асууж байгаа гэрч, хохирогчийн амьдралд зайлшгүй хэрэгцээтэй хоол, хүнс, хувцас, шаардлагатай бусад ахуйн бараа, хэрэгцээг хаанаас яаж санхүүжүүлэх вэ гэдгийг нь энэ хуулийн нэмэлт, өөрчлөлтөөрөө тодотгож оруулж ирж байгаа юм.

Х.Нямбаатар: Баярлалаа. Мөнх-Оргил гишүүн асуултаа тодруулъя.

Ц.Мөнх-Оргил: Баярлалаа. Тодруулах биш, хүсэлт байна Билгүүн дарга аа. Энэ хууль хэрэгжиж эхэлсэнтэй холбогдуулаад ажлаас нь чөлөөлөөд ажил олгогчийг хүндрүүлсэн юм байхгүй гэж та хэлж байгаа юм байна шүү дээ. Тэрийгээ та надад цаасаар ийм, ийм тохиолдлууд гараагүй, ийм, ийм юм хамгаалалтад авсан гэдгээ нэгдүгээрт бичгээр өгчих. Манай Хөдөлмөрийн хуулийн хэлэлцүүлэг дээр хэрэгтэй байна.
Хоёрдугаарт, ийм тохиолдол гарлаа гэж үзэхэд, ирээдүйд гарахыг үгүйгэхгүй шүү дээ. Ямар эрх зүйн зохицуулалт байх ёстой юм бэ? Цалин хөлстэй холбоотой асуудал. Хамгийн зөв зохистой, манай нөхцөлд ямар байх ёстой юм бэ, олон улсын стандарт хэм хэмжээ ямар байгаа юм бэ? Цаашдаа ажлаас нь чөлөөлөөд гарцаагүй байдлын улмаас ажлаас нь чөлөөлөөд явахад тэр хүний цалин хөлсний асуудал яаж шийдэгдэх ёстой юм бэ, ажил олгогч дээр ямар дарамт очих ёстой юм бэ, төр дээр, төсөв дээр ямар дарамт очих ёстой юм бэ?
Х.Нямбаатар: Оюундарь гишүүн асуултаа асууя.

Н.Оюундарь: Ер нь цагдаагийн байгууллагын хамгийн гол чиг үүрэг нь гэмт хэрэгтэй тэмцэх ийм чиг үүрэгтэй байдаг. Тэгэхээр гэмт хэргээ илрүүлэх, гэрчийг байцаах тэр ажилдаа ер нь цагдаагийн байгууллага хамаг гол анхаарлаа хандуулаад явчихдаг. Тэгсэн мөртлөө гэрч, хохирогчийг хамгаалах, тэд нарын аюулгүй байдлыг хангах тал дээр хоёрдугаарт тавьдаг. Тэр ч гэсэн бараг л үнэн, ерөнхийдөө амьдрал дээр энэ маш их тохиолддог л доо.
Урьд өмнө бас Европын улс орнуудад шүүхийн цагдааг, АНУ-д Маршалын алба гээд цагдаагаас үл хамаарах биеэ даасан алба байж байж гэрч, хохирогчийг хамгаалах тал дээр илүү их анхаарал хандуулаад ирдэг. Яагаад вэ гэхээр ерөөсөө гэрч, хохирогчийг шүүхийн дэгийг сахиулах, цаашилбал шүүгдэгчийг авчрах, шүүгдэгчийн хариуцагчийг нь олох, дээрээс нь шүүн таслах үйл ажиллагаанд ямар нэгэн байдлаар оролцож байгаад нь гэрч, хохирогчийг аюулгүй байдлыг нь хангах энэ зүйл дээр онцгой их анхаарал хандуулж энэ гэрч, хохирогчийг хамгаалах алба маань ажиллах ёстой.
Гэхдээ яг Монголын тухайлсан кейсүүд дээр харж байхад ерөөсөө л гэрч, хохирогчийг хэзээ хойно, хамгийн сүүлд тавьдаг. Ялангуяа энэ хүчирхийлэлтэй холбоотой, хүүхэд хамгаалалтай холбоотой, гэр бүлийн хүчирхийлэл, гэр бүлийн ахуйн нөхцөлд хийгдэж байгаа энэ гэмт хэргүүд дээр хүмүүс өөрсдөө бүр гэрч болохоосоо айдаг. Яагаад вэ гэхээр магадгүй тэр хүний нэр хүндэд их ноцтойгоор халддаг ийм тохиолдлууд ч байдаг. Бүр сүүлдээ, монголчууд тэгдэг шүү дээ “за яршиг амьд хүний гэрч болохоос үхсэний дэр болъё” гэдэг маягаар хандаад явчихдаг байхгүй юу.
Гэтэл ялангуяа гэр бүлийн хүчирхийлэл, ахуйн нөхцөлд гэр орныхоо орчин тойронд үйлдэгдэж байгаа энэ нөхцөлд нөгөө гэрчийг, хохирогчийг хамгаалах, тэр орчноос нь тусгаарлах ажлууд үнэндээ маш туйлын дутмаг хийгддэг. Тэр ч утгаараа хажуу талд нь гэрчээр байсан хүнийг “чи тэгээд байсан байж яагаад энийг таслан зогсоогоогүй юм бэ, чи энэ хажууд нь харсаар байгаад яагаад энэ гэмт хэргийг болиулаагүй юм бэ” гэх мэтээр буцаад гэрчид нь дарамт их очдог л доо. Тэгэхээр тэр хамгаалалтын орчинг ер нь хэрхэн яаж бүрдүүлж байгаа юм бэ?
Түрүүн Буянтөр дарга бас өөрийнхөө үгэнд хэлж л байна лээ. Ерөнхийдөө 367 хүнийг бид нар хамгаалалтдаа авлаа гэсэн юм ярьж байна. Гэтэл зөвхөн гэр бүлийн хүчирхийлэлтэй холбогдсон, ахуйн хүчирхийлэлтэй холбогдсон улсуудын тоо наад 367-оос чинь хол давчихсан байгаа байхгүй юу. Яагаад энийг яриад байна вэ гэхээр ерөөсөө эцсийн бүлэгтээ ялангуяа гэр бүлийн хүчирхийлэл дээр хохирогч нь хамгийн ядарсан, хамгийн хөөрхий минь өөрийгөө хамгаалж чадахгүй тийм л улсууд болж байдаг. Эсхүл хүүхэд, өндөр настнууд, эмэгтэйчүүд. 
Тэрийг хамгаалах, тэд нарыг тэр орчноос нь салгах тал дээр ямар үйл ажиллагаанууд хийгдэж байгаа вэ? Тэр бол хамгийн чухал юм болоод байна. Тэгэхээр одоо магадгүй нөгөө талаар Америкийн цагдаагийн албаны дүрэмд нь юу гэж байдаг вэ гэхээр бид нар мэдээж нэгдүгээрт гэмт хэрэгтэй тэмцэнэ. Хоёрдугаарт, энэ гэмт хэрэг үүсэх нөхцөл байдлыг нь таслан зогсооно. Гуравдугаарт, яг энэ гэрч, хохирогчийг хамгаалаад явна. 
Х.Нямбаатар: Нэмэлт 1 минутаа аваху у? Оюундарь гишүүн нэмэлт 1 минут. Асуултаа тодруулъя.
Н.Оюундарь: Манай энэ Монголын нөхцөл ерөөсөө гэрчийг болон хохирогчийг хамгаалах энэ ажил туйлын хангалтгүй явж байна гэж би хувьдаа үзэж байгаа. Ялангуяа энэ нь өөрөө гэр бүлийн хүчирхийллийн энэ хүрээнд туйлын хангалтгүй байгаа юм. Энэ дээр та нар маань ажлынхаа арга барил, дээрээс нь хөрөнгө санхүү тал дээр бид нарын зүгээс ямар дэмжлэг шаардлагатай байна вэ? Бид нар эцсийн бүлэгтээ энэ гэмт хэргийг таслан зогсооё гэдэг тал дээр бүгдээрээ л ажиллаж байгаа. Тэгэхээр энэ дээр магадгүй хүч хөрөнгө дутаад байдаг юм уу, эсхүл түр орогнох байр дутаад байдаг юм уу, эсхүл та нарын бусад төрийн болон төрийн бус байгууллагуудтай холбоо хэлхээ чинь дутмаг байдаг юм уу? Тэр менежментийн арга барилаа яаж хэрхэн өөрчилбөл илүү зохимжтой вэ гэдэг тал дээр бас саналыг чинь сонсъё.
Х.Нямбаатар: Хэн хариулах вэ? Ажлын хэсэг 3 дугаар микрофон, Хууль зүй, дотоод хэргийн яамны Төрийн нарийн бичгийн дарга Билгүүн

Г.Билгүүн: Оюундарь гишүүний асуултад хариулъя. Би энэ хуулийн төсөлтэйгөө холбоотой хэсэгт нь хариулчихъя, цагдаагийн байгууллага нарийвчил яг ямар арга хэмжээ авч байгаа талаар ярих байх аа. Насанд хүрээгүй гэрч, хохирогчийг бусад гэрч, хохирогчоос ялгаж илүү өөр байдлаар хандах ёстой гэдэг дээр Оюундарь гишүүнтэй санал нийлж байгаа. 
Тийм учраас бид одоо энэ өргөн мэдүүлсэн нэмэлт, өөрчлөлтийн 13.2 дээр бүр шинээр оруулж ирсэн. Насанд хүрээгүй гэрч, хохирогчийг хамгаалах асуудлыг нарийвчлан зохицуулсан стандартыг холбогдох байгууллагаар батлуулан мөрдөж ажиллана гэсэн. Яагаад гэхээр насанд хүрээгүй гэрч, хохирогчийн маань хэрэгцээ шаардлага нь бусад насанд хүрсэн гэрч, хохирогчийнхоос харьцангуй өөр байдаг. Хичээл сургуульдаа явах, бичих дэвтэр, харандаа, ариун цэврийн хэрэгслээс эхлээд өөр байдаг учраас стандарттай болгоё гэдгийг оруулж ирсэн. 

Хоёрдугаарт гэвэл түрүүн бас Мөнх-Оргил гишүүний асуултад хариулж байсан. Өмнө нь гуравхан туслалцаа байдаг байсан бол нийгмийн туслалцаа гээд энийг оруулж ирсэн. Энэ нэмэлт, өөрчлөлтөөр орж байгаа бас нэг гол асуудал бол энэ гэрч, хохирогчийг хамгаалах асуудлыг бодлогын түвшинд хариуцсан орон тооны бус зөвлөл байгуулж байгаа. Яагаад вэ гэхээр энэ гэрч, хохирогчийг хамгаалах асуудал бол зөвхөн цагдаагийн байгууллагын асуудал биш. Энэ асуудалд маш олон яам, төрийн байгууллагууд оролцох шаардлагатай болдог. Нийгмийг хамгаалах хөдөлмөрийн яамнаас эхлээд Эрүүл мэндийн яам, Хууль зүй, дотоод хэргийн яам, шүүх, прокурор, Сангийн яам гэсэн маш олон байгууллагууд оролцох шаардлагатай болдог учраас энэ бүхий л байгууллагын төлөөллийг оруулсан орон тооны бус зөвлөл байгуулагдаад зөвлөлийг нь Хууль зүй, дотоод хэргийн сайд ахлахаар. Энэ зөвлөл нь энэ байгууллагуудын хамтын ажиллагаа, ажлын харилцан уялдаа холбоог зохицуулах, тэгснээрээ энэ гэрч, хохирогчийг хамгаалах ажиллагаанд илүү ахиц дэвшил гарна гэсэн ийм тооцооллоор бид энэ нэмэлт, өөрчлөлтийн төслөө оруулж ирсэн. Яг ямар арга хэмжээ авч байгаа, бодит амьдрал дээр ямар проблем байгаа талаар цагдаагийн байгууллагаас хариулт өгөх нь зүйтэй байх.
Х.Нямбаатар: 4 дүгээр микрофон, Буянтөр

Б.Буянтөр: Оюундарь гишүүний асуултад хариулъя. Цагдаагийн ерөнхий газрын Гэрч, хохирогчийг хамгаалах хэлтэс бол гэмт хэрэгтэй тэмцэх чиг үүрэг хүлээдэггүй, зөвхөн гэрч, хохирогчийг хамгаалах энэ чиг үүргийг хүлээсэн ийм нэгж байгаа. Тэгэхээр тухайн хэргийг мөрдөж байгаа мөрдөгчийн саналыг үндэслээд прокурор, шүүхийн байгууллагаас тухайн хохирогч, гэрчийг хамгаалалтад авах шийдвэр гарсан тохиолдолд энийг цагдаагийн байгууллагад тус хэлтэс хамгаалалтад авах арга хэмжээг хэрэгжүүлдэг ийм чиг үүрэг тус хэлтэс дээр ноогдож байгаа юм.

Нийтлэг цагдаагийн байгууллага дээр шалгагдаж байгаа гэр бүлийн хүчирхийлэл, бага насны хүүхдийг хүчирхийлдэг энэ төрлийн гэмт хэргийг тухайн мөрдөгчийн саналыг үндэслээд прокурорын шийдвэр гарсан тохиолдолд тус хэлтэс авч хэрэгжүүлэхэд бэлэн байгаа. Нэг хүндрэлтэй бас нэг асуудал юу вэ гэвэл тус хэлтэс хэдий шинээр байгуулагдсан ч гэсэн ижил төрлийн энэ үйл ажиллагаа явуулдаг олон улсын байгууллагуудын үйл ажиллагаа чухам хэрхэн яаж явагддаг талаар бас тодорхой мэдээлэл, мэдлэг жаахан тааруухан байгаа. Мэдээж, боломж байвал бид бас энэ ижил төрлийн байгууллагуудын үйл ажиллагааг судлаад, нэг бол тэднээс сургагч багш аваад ингээд үйл ажиллагаагаа сайжруулаад явахад энэ үйл ажиллагаа цаашдаа боломжийн хэмжээнд явах боломжтой гэж үзэж байгаа.

Х.Нямбаатар: Баярлалаа. Гишүүд асуулт асууж, хариулт авч дууслаа. Үг хэлэх гишүүд байна уу? Алга байна.
Санал хураалт явуулъя.

Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийг чуулганы нэгдсэн хуралдаанаар хэлэлцүүлэх нь зүйтэй гэсэн томьёоллоор санал хураалт явуулъя.
Санал хураалт

Санал хураалтад 11 гишүүн оролцож 54.5 хувийн саналаар дэмжигдлээ.
Чуулганы нэгдсэн хуралдаанд Байнгын хорооны санал, дүгнэлтийг Улсын Их Хурлын гишүүн Оюундарь танилцуулъя.

Дараагийн асуудалд оръё.

Дөрөв. Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Мөнгө угаах болон терроризмийг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуульд нэмэлт оруулах тухай хуулийн төслүүд /2019 оны 7 дугаар сарын 9-ний өдөр Монгол Улсын Засгийн газраас өргөн мэдүүлсэн, анхны хэлэлцүүлэг, санал, дүгнэлтээ Аюулгүй байдал, гадаад бодлогын байнгын хороонд хүргүүлнэ/
Дээр дурдсан хуулийн төслүүдийн анхны хэлэлцүүлгийг хийе.

Хэлэлцэж буй асуудалтай холбогдуулан хуралдаанд оролцож байгаа албан тушаалтнуудыг танилцуулъя. Тагнуулын ерөнхий газрын дарга Гэрэл. Гэрэл дарга алга байна уу? Агентлагаас нь төлөөлж байгаа хүн байна уу? Тагнуулын ерөнхий газрын газрын дарга Баясгалан байна уу? Тагнуулын ерөнхий газрын Тасгийн дарга Энхбаяр, Тагнуулын ерөнхий газрын ажилтан Хүдэрбаяр, Монголбанкыг төлөөлж Монголбанкны Хууль, эрх зүйн газрын захирал Аюуш, Монголбанкны газрын Хууль, эрх зүйн Эрх зүйн бодлогын хэлтсийн ахлах мэргжилтэн Мөнх-Ундарга, Санхүүгийн зохицуулах хорооны Гадаад харилцаа, хамтын ажиллагааны газрын дарга Энхбаатар алга уу? Батзориг дарга байна уу? Захиргаа, удирдлагын газрын захирал Батзориг. Ийм ажлын хэсэг байна.

Хэлэлцэж байгаа асуудалтай холбогдуулан асуух асуулттай гишүүд байна уу? Нэрсээ өгье. Мөнх-Оргил гишүүнээр тасаллаа. Мөнх-Оргил гишүүн асуултаа асууя.

Ц.Мөнх-Оргил: Нэгдүгээрт, Байнгын хорооны дарга аа, та ахлах зөвлөхөөрөө ч юм уу, өөрөө ч юм уу, ямар хууль Засгийн газар өргөн бариад тэрийг дагалдаж явж байгаа ямар хуулиудад нь бид нар өнөөдөр анхны хэлэлцүүлэг хийх гээд байна вэ? Ямар ач холбогдолтой юм юу болоод байна вэ гэдгийг Байнгын хорооны гишүүдэд ч гэсэн, магадгүй энэ хурлыг ажиглаад сууж байгаа иргэдэд ч гэсэн мэдээлэл өгөх хэрэгтэй байна.
Хоёрдугаарт, анх Засгийн газраас өргөн барьсан ерөнхий үзэл бодол, саналыг нь харах юм бол Санхүүгийн зохицуулах хорооны үйл ажиллагаатай холбоотой нэлээн саналууд орсон байсан юм. Тэгээд энд дарга, цэрэг нь ч алга л даа. Миний ойлгоод байгаагаар бол саарал жагсаалтад оруулна гээд аюул нүүрлэчихээд байгаагийн нэг чухал утга учир, ерөөсөө нэг гогцоо асуудал нь банк бус санхүүгийн байгууллагууд, үл хөдлөх хөрөнгийн зуучлал, үнэт эдлэлийн чулуу, түүгээр ямар нэгэн үйл ажиллагаа эрхэлдэг, үйлдвэрлэл эрхэлдэг байгууллагууд гэсэн энэ гурван байгууллагын үйл ажиллагаанд Санхүүгийн зохицуулах хороо ямар нэгэн байдлаар дорвитой хяналт тавьж чадахгүй байна. Банк бус санхүүгийн байгууллагыг хуулиараа хянаж байх ёстой. Тэр хяналтаа хэрэгжүүлж чадахгүй байна гэсэн дүгнэлт гаргаад байгаа шүү дээ. Тийм үү, үгүй юу? Би эсхүл буруу ойлгочихоод байна уу? 
Нөгөө хоёрыг нь одоо ингээд энэ оруулж ирж байгаа хуулир хянадаг болох гээд байгаа юм байна л даа. Тэгэхээр энэ дээр банк бус санхүүгийн байгууллагуудын хяналт яаж хэрэгжиж байна вэ? Олон улсын байгууллагуудын хар, саарал жгсаалтад оруулна гэж айлгаж сүрдүүлээд байгаа хэмжээний тийм сул хяналт яваад байгаа юм уу? Санхүүгийн зохицуулах хороо банк бус санхүүгийн байгууллагуудаа хянаж чадаж байна уу? Ямар дэвшил гарч байна вэ? Энэ дээр нэг тайлбар авмаар байх юм. Ийм хоёр асуулт байна. 
Х.Нямбаатар: Хууль зүйн байнгын хорооны зөвлөх Үнэнбат Улсын Их Хурлын чуулганы хуралдааны дэгтэй холбоотой асуудлаар Байнгын хорооны гишүүдэд тайлбар хийнэ.

М.Үнэнбат: Мөнх-Оргил гишүүний асуултад хариулъя. Өнөөдрийн хэлэлцэх гэж байгаа энэ хууль бол Үй олноор хөнөөх зэвсэг дэлгэрүүлэх болон терроризмтэй тэмцэх тухай хуулийн төсөл гээд энэ хуулийг ярина. Анх 2019 оны 7 сарын 9-ний өдөр Улсын Их Хурлын даргын захирамж гарч хуулийн төслийг нэн яаралтай хэлэлцүүлэх тухай гэж захирамж гарсны дагуу хэлэлцэх ёстой байсан. Тухайн үед Үндсэн хуулийн нэмэлт, өөрчлөлттэй холбоотой асуудал яригдаж байсан учраас Үндсэн хуулийн нэмэлт, өөрчлөлт оруулах журмын тухай хуулиар дагуу бусад зүйлийг хэлэлцэхгүй гэсний дагуу хойшлогдсон юм байна лээ.
Өчигдөр даргын зөвлөлийн хурал дээр яриад энэ асуудлыг Аюулгүй байдлын байнгын хороогоор яаралтай хэлэлцүүлнэ гэсэн шийдвэр гарсан. Тэгээд үүний дагуу Хууль зүйн байнгын хорооны эрхлэх асуудлын хүрээний Эрүүгийн хууль болон Эрүүгийн хэрэг хянан шийдвэрлэх тухай хууль, Зөрчлийн хууль, Зөрчил шалган шийдвэрлэх тухай хууль болон Хуульчийн эрх зүйн байдлын тухай хууль, Мөнгө угаах, терроризмтэй тэмцэх тухай хууль гэсэн энэ дагасан хуулиудын төслүүдийн талаар өнөөдөр бид  нар Хууль зүйн байнгын хороогоор ярьж байгаа. Санал, дүгнэлтээ Аюулгүй байдал, гадаад бодлогын байнгын хороонд энэний дараа яаралтайгаар хүргүүлэх тийм учиртай байгаа.
Х.Нямбаатар: Мөнх-Оргил гишүүн ээ, дэгтэй холбоотой хариулт хангалттай юу? Баярлалаа.

Мөнх-Оргил гишүүний хоёр дахь асуултад Монголбанк, Санхүүгийн зохицуулах хорооноос хариулт өгье. Ажлын хэсгийн 1 дүгээр микрофон Батзориг

Б.Батзориг: Мөнх-Оргил гишүүний асуултад хариулъя. Санхүүгийн зохицуулах хорооны Захиргаа, удирдлагын газрын дарга Батзориг. Энэ дагалдах хуулиудын төсөл дээр Санхүүгийн зохицуулах хороонд үл хөдлөх хөрөнгө зуучлалын байгууллага, алт, үнэт эдлэлийн наймаа эрхэлдэг ийм байгууллагуудын үйл ажиллагаанд хяналт тавихаар шинэчлэгдэж орж байгаа. 

Банк бус санхүүгийн байгууллагын хувьд олон улсын байгууллагаас хэлж байгаа зүйл нь болохоор мөнгөн гуйвуулгын үйл ажиллагаандаа хяналт тавих. Нөгөө талаас мөнгөн гуйвуулгын үйл ажиллагааг хүлээж авч байгаа хүмүүсийг бүртгэхтэй холбоотой асуудал дээр 2016 онд санал тавьж байсан. Энэ дээр Санхүүгийн зохицуулах хороо гадаад улсад мөнгөн гуйвуулгын гүйлгээ хийж байгаа хүмүүс дээр бүртгэлээ сайжруулсан байгаа.

Хоёр дахь асуудал нь банк бус санхүүгийн байгууллага, тэр дундаа тусгай зөвшөөрөлтэй үйл ажиллагааг тусгай зөвшөөрөлгүй явуулсан тохиолдолд оноож байгаа шийтгэл маань үр нөлөө багатай байна гэдэг ийм асуудал байж байгаа. Өөрөөр хэлбэл, Зөрчлийн тухай хуульд заасан тусгай зөвшөөрөлтэй үйл ажиллагааг тусгай зөвшөөрөлгүй явуулсан энэ заалтыг торгуулийн хэмжээгээ нэмэх ийм асуудлуудыг тавьж байгаа. Мөн тохиромжтой этгээд буюу банк бус санхүүгийн байгууллага үйл ажиллагаа явуулж байхдаа гэмт хэрэг, ямар нэгэн санхүүгийн луйварт холбогдсон этгээдүүдийг энэ зах зээл дээр оруулж ирэхтэй холбоотой шалгалтыг байнга хийх ийм асуудлыг бас хуульд нэмэлтээр оруулахаар ярьж байгаа.
Одоо Санхүүгийн зохицуулах хорооны хяналтад 2010 хуулийн этгээдүүд хянагдаж байгаа. Дээр нь үл хөрөнгө зуучлалын одоогоор Улсын бүртгэлд бүртгэлтэй байгаа 5000 гаруй хуулийн этгээд нэмэгдэж орж ирж байгаа. Дээрээс нь алт, үнэт эдлэлийн наймаа эрхэлж байгаа 190 орчим хуулийн этгээд байгаа. Нарийн бүртгэл нь хийгдээд ирэх юм бол энэ цаашдаа нэмэгдээд явахаар байгаа. Энэ дээр Санхүүгийн зохицуулах хорооны хүн хүчний асуудал бас тодорхой хэмжээгээр яригдах байх аа гэж бодож байна.
Х.Нямбаатар: Монголбанкнаас нэмж хариулах зүйл байна уу? Тагнуулын ерөнхий газраас? Ажлын хэсгийн 4 дүгээр микрофон Аюуш.
Д.Аюуш: Санхүүгийн зохицуулах хорооны холбогдолтой асуулт учраас Батзориг дарга хариуллаа. Нэмж өгөх зүйл бол манайх яг үл хөдлөхийн зуучлал бол Мөнгө угаахын хуульдаа зохицуулалт нь Санхүүгийн зохицуулах хороон дээр байгаа. Гэхдээ сая тайлангийн хамгаалалтын үед үл хөдлөх хөрөнгийн зуучлалын салбар, үнэт металлын арилжаа, энэнтэй холбоотой эрсдэлийг нь үнэлэх, хяналтын тогтолцоог нь бий болгох, мөн нотариатч, хуульчдыг мөн эрсдэлийг нь үнэлж хяналтын тогтолцоог нь бий болгох асуудлууд энэ дээр хөндөгдсөн. Энэнтэй холбоотойгоор нэмэлт, өөрчлөлтийн төслүүд маань энд орж байгаа. Баярлалаа.
Х.Нямбаатар: Мөнх-Оргил гишүүн 1 минут өгье. Асуултаа тодруулъя гэж байна.

Ц.Мөнх-Оргил: Ажлын хэсгийнхнээс нэг нь, бодвол Монголбанкныхан л хариулах байх даа. Ямар асуудлаар Монгол Улсыг олон улсын норм, стандартыг дутуу хэрэгжүүлээд байна, хяналтаа дутуу тавиад байна гэдэг үндэслэлээр саарал жагсаалт гэнэ үү, хар жагсаалтад оруулах асуудал яригдаад байна вэ? Энэ дээр та бүр тодорхой, товчхон хариулт өгөөч. Ийм дөрөв, тав ч гэдэг юм уу, хоёр, гурван ч гэдэг юм уу, үндэслэлээр манайх ийм, ийм дутагдал манай үйл ажиллагаанд илрээд энийг бид ингэж залруулж байна гээд. Энэ үндэслэлүүдийг нэгдүгээрт хэлээд өгөөч.
Хоёрдугаарт, Санхүүгийн зохицуулах хороо өнөөөр 2010 хуулийн этгээдэд хяналт тавьдаг юм байна л даа. Одоо энэ хууль хүчин төгөлдөр болоод ирэхээр тэр нь 5200 болж нэмэгдэх нь л дээ. Тэгээд нийлээд 7210. 
Х.Нямбаатар: Мөнх-Оргил гишүүн 1 минут өгье.

Ц.Мөнх-Оргил: Баярлалаа. Би товчхон ярина. Одоо Санхүүгийн зохицуулах хороо 2000 субъектдээ чүүтэй, чаатай хяналт тавьж байгаа. Тэр нь сул байна, дутагдалтай байна гээд тал, талаасаа гомдол гараад байхад ингээд 7210 болгочихвол танай байгууллага чинь ер нь ажлаа хийж чадахгүй нь ойлгомжтой юм байна шүү дээ. Санхүү, хүн хүчний тооцоо судалгаа гаргасан юм байгаа юм уу? Хэдэн төгрөг, хэдэн хүн нэмэгдэх юм бэ? Тэр нь яаж төсөв хөрөнгөн дээрээ суух юм бэ? Тооцоо судалгаа байвал хэлж өгөөч. Бид бас энийгээ харж байж шийдвэрээ гаргахгүй бол эднийхийг дампууруулах нь байна шүү дээ.
Х.Нямбаатар: Мөнх-Оргил гишүүний асуултад хариулъя. Монголбанк, ажлын хэсэг 4 дүгээр микрофон Аюуш, дараа нь Батзориг 1 дүгээр микрофон. Эхлээд 4 дүгээр микрофон.
Д.Аюуш: Гишүүнийхээ асуултад хариулъя. Бид 8 сард APG-ийн тайлан хамгаалалт дээр орж тайлангаа хамгаалсан. Энэ бол 1 сарын 31-нд явсан тайлан байгаа. Энэ тайлангийн хамгаалалтыг Австралид хамгаалсан хамгаалалтыг бид нар техникийн үзүүлэлтийг хамгаалсан. Ерөнхийдөө Ази, номхон далайн бүсийн бүлгээс ФАТФ-аас бид нарт 40 техникийн зөвлөмж ийм, ийм 40 зөвлөмжийг хангаж ажилласан чиглэл байдаг. Энэ дээр манайх 20-ийг нь хангалтгүй байна гэсэн үнэлгээг 2017 онд авсан байсан. Энэ үнэлгээгээ ахиулах тайлангийн хамгаалалтыг 8 сард хийсэн байгаа. Энд хамгаалаад 15-ыг нь бид нар ахиулж чадсан. Энд APG-ийн түүхэнд байгаагүй маш сайн өндөр үзүүлэлттэйгээр хамгааллаа гэсэн үнэлгээг тухайн үеийн үнэлгээчид болоод улс орнууд хэлж байсан. Ингээд бид нар 40 зөвлөмжөөс огт хангаагүй зөвлөмж өнөөдрийн байдлаар байхгүй. Дунд хангалттай 5 зөвлөмжтэй, 35 хангалттай гэсэн.
Х.Нямбаатар: Хангалттай юу Мөнх-Оргил гишүүн ээ? Дахиад ажлын хэсэгт 4 дүгээр микрофон өгье.

Д.Аюуш: Дунд хангалттай 5 гэсэн үнэлгээ авсан байгаа. Дараагийнх нь техник үзүүлэлтийн дараа үр дүнгийн. Энэ өөрөөр хэлбэл, 40 зөвлөмжийн хэрэгжилт нь ямар байна вэ гэдэг үзүүлэлтийг үнэлдэг 11 үнэлгээ, зорилтын асуудлууд байдаг. Энийг бид нар сая Банкгогт очиж хамгаалсан. Энэ 11 үзүүлэлтийн 9 нь огт байхгүй байсан ийм хангалтгүй байсан үзүүлэлтийг 7-г нь болж байна, ахиц гарсан байна гэсэн, өөрөөр хэлбэл хамгаалаад ирсэн. 4 асуудал дээр бид нар 6 даалгавар өгөгдсөн.

Энэ үндсэн дөрвөн асуудал маань юу вэ гэхээр түрүүний дурдсан үнэт металлын арилжаа, үл хөдлөх хөрөнгийн зуучлалын хяналтын механизмыг бий болгох, эрсдэлийг нь үнэлэх асуудлууд, мөн нотариатч, хуульчидтай холбоотой мөн хяналтын тогтолцоог бий болгох, мөн НҮБ-ын хоригийн шууд хэрэгжилтийг бий болгох. Энэ Хойд Солонгостой холбоотой асуудал энэ дээр хөндөгдөж байгаа. Мөн хууль сахиулах байгууллагууд.

Х.Нямбаатар: Ажлын хэсэг 1 дүгээр микрофон Батзориг.
Б.Батзориг: Мөнх-Оргил гишүүний асуултад хариулъя. Хууль батлагдвал Санхүүгийн зохицуулах хороо хуульд заасан бүрэн эрхээ хэрэгжүүлээд ажиллана. Одоогийн байдлаар Сангийн яам руу 10 хүний орон тоо нэмэхээр саналаа хүргүүлчихсэн байгаа. Зөвхөн мөнгө угаах, терроризмыг санхүүжүүлэхтэй тэмцэх хуулийг хэрэгжүүлэх чиглэлээр.
Х.Нямбаатар: Гарамжав гишүүн асуултаа асууя.

Ц.Гарамжав: Монголбанкнаас хэд хэдэн асуулт асууя. ФАТФ гээд санхүүгийн гэмт хэрэгтэй тэмцэх олон улсын байгууллага байгаа. Манайх сүүлийн үед саарал жагсаалттай хобоотой энэ асуудал дахин сэргэж яригдаж байгаа. Энд орж магадгүй, дахин оруулах нөхцөл болзлоо эвдсэн гэхээр. Тэгэхээр энэ 40 зөвлөмж гэж гаргасан. Тэрний аль нь Монгол Улсад илүү зөрчилтэй явагдаж байгаа учраас Монгол Улсыг энэ ФАТФ дахин саарал жагсаалтад оруулах ийм болзошгүй байдал үүссэн бэ?
Өнөөдөр Монгол Улсад 540 банк бусын үйл ажиллагаа явуулж байна, 2000 хадгаламж зээлийн хоршоо. Ийм жижигхэн улсад ийм олон банк бус, хадгаламж зээлийн хоршоо ажиллаж байгаа гэдэг үнэн үү? Эдгээр дээр Монголбанкны судалгаагаар хэчнээн хэмжээний эргэлт мөнгө эргэлдэж байдаг юм бэ? 540 банк бус, 2000 хадгаламж зээлийн хоршоо ажиллаж байна гэсэн ийм судалгаа надад байна. Энэ үнэн юм уу? Ийм олон хадгаламж зээлийн хоршоо, 540 банк бусын байгууллагууд ажиллаж байгаа юм у? 
Эдгээр чинь хаанаас ийм их эрхээ олж авдаг юм бэ? 540 банк бус ажиллаж байна гэсэн судалгаа надад ирсэн. Тэгэхээр энэ банк бусууд ямар шалгуураар ийм эрхээ авдаг юм бэ? Үндэслэл нь жишээлбэл, фонд, дүрмийн сан гэж байдаг байх. Энэ нь хэдээс дээш байж энэ хүмүүс ингэж олон банкны төрлийн үйл ажиллагаа явуулах эрхээ авдаг юм бэ? Энэ нэгдүгээр асуудал.

Дараа нь Монголбанк дээр үнэт металлын арилжаа хийгдэж байна гээд сая ярих шиг боллоо. Тэгсэн үү? Би буруу ойлгосон уу? Үнэт металлын арилжаа хийгдэхгүй байгаа. Тэгвэл өнгөрсөн 4 жилд танайд форвард своп оффшин арилжаануудаар банкуудын хооронд хийсэн байсан. Тэнд та нар 1 их наядаар нь алдсан байсан, арилжаа хийж. Тэр арилжааны алдагдлууд хэр нөхөгдсөн байгаа вэ? Ийм асуудал.
Мөн анх Монгол Улс олон улсын зах зээл дээр үнэт металлын арилжаа хийж байсан 2000-аад оны үед Монгол Улс туршлагагүй, аж ахуйн нэгжүүд туршлагагүй байсан үед Монголбанк өөрөө зөндөө ашиг олсон. Тэр ашгийг хаана шингээсэн бэ? Улсын төсөвт өгсөн үү, компаниуд, хамтран ажиллаж байсан аж ахуйн нэгжүүддээ өгсөн үү? 2000-аад оны үеэр Монголбанк 2001-2006 оны үед олон улсын дэлхийн зах зээл дээр аж ахуйн нэгжүүдийн үнэт металлыг барьцаалж наймаа хийж байсан. Арилжаа хийсэн. Энэнээс их хэмжээний ашгийг олсон. 50-иад их миллиард төгрөгийн 30 гаруй сая долларын ашиг олсон. Энэ ашгийг хаана бүртгэдэг юм бэ? 
Ер нь Монголбанк ашгаасаа төсөвт төвлөрүүлдэг юм уу, өөрсдөдөө зарцуулаад байдаг юм уу? Өнгөрсөн дөрвөн жилийн шалгалтаар бас Монголбанкин дээр зүй бусаар зарцуулсан зөндөө юм илэрсэн. Тэрийгээ хэр засаж сайжруулж байгаа юм бэ? Ер нь санхүүгийн сахилга бат чинь Монголбанкнаасаа өөрөөсөө эхлэх ёстой юм биш үү? Энэ олон банк бус, энэ олон хадгаламж зээлийн хоршоо. Дээр нь олсон ашгаа ер нь Монголбанк яадаг юм бэ? Ялангуяа 2000-аад оны үед Монголбанк 30 гаруй сая долларын ашиг олоод, хамтарч ажилласан компаниуддаа алдагдлаа хүлээлгэж байгаа. Энэ ямар учиртай юм бэ? Ийм асуултуудад хариулт авъя.
Х.Нямбаатар: Монголбанк, ажлын хэсэг 4 дүгээр микрофон Аюуш.
Д.Аюуш: Гарамжав гишүүний өөрт хамаарах асуултад хариулъя. Банк бус санхүүгийн байгууллагыг Санхүүгийн зохицуулах хороо хариулах байх аа. Форвард своп хэлцлийн асуудал, тэрний гүйлгээний хэмжээ, тоон үзүүлэлтийг одоо шууд танд хэлэх боломжгүй байна. Тийм учраас би энэ мэдээллийг танд тоон мэдээллийг нь албан ёсоор авч байгаад өгье. 2000-2001 онд хийгдсэн алтны арилжааны ашиг, алдагдлыг тооцоог бас тодруулж асууж байна. Энийг би тодруулж бэлдэж байгаад танд тусгайлан энэ мэдээллийг өгье. Одоо надад яг тийм тоон үзүүлэлт алга.

Төсвийн ашигтай холбоотойгоор Монголбанк ашигтай ажилласан тохиолдолд төсөвт Төв банкны хуулийнхаа дагуу Засгийн газарт тодорхой хэмжээгээр өгдөг тийм зохицуулалттай. Энэнийхээ дагуу өгч байсан кейс байдаг юм байна лээ.

Х.Нямбаатар: 1 дүгээр микрофон, Санхүүгийн зохицуулах хороо Батзориг.

Б.Батзориг: Гарамжав гишүүний асуултад хариулъя. Одоогийн байдлаар 538 банк бус санхүүгийн байгууллага, 275 хадгаламж зээлийн хоршоо хагас жилийн байдлаар үйл ажиллагаа явуулж байна. Ер нь сүүлийн гурван жил 
тогтвортой байгаа. 2000 хадгаламж зээлийн хоршоо үйл ажиллагаа явуулдаггүй. Банк бус санхүүгийн байгууллагуудын дүрмийн санг нь нэмсэн. Өөрөөр хэлбэл, 2016 онд үнэхээр Гарамжав гишүүний хэлдгээр 40 сая юм уу, 200 сая төгрөгтэй хүн банк бус санхүүгийн байгууллага байгуулаад явах ийм боломжтой байсныг дүрмийн санг нь нэмэгдүүлээд 2,5 тэрбум болгосон байгаа. 

Өөрөөр хэлбэл, банк бус санхүүгийн байгууллагын үйл ажиллагаа явуулахдаа 2,5 тэрбум дүрмийн сантай. Дээрээс нь ямар үйл ажиллагаа явуулахаасаа шалтгаалаад тусгай нөхцөл шаардлагууд бий. Зарим зүйлээ Монголбанкнаас, мөн Санхүүгийн зохицуулах хорооноос тусгай шаардлага хангасан зөвшөөрлөө аваад үйл ажиллагаа явуулдаг байгаа.

Х.Нямбаатар: Гарамжав гишүүн асуултаа тодруулъя гэж байна. 1 минут

Ц.Гарамжав: Өнгөрсөн дөрвөн жилийн Улсын Их Хурлаас Монголбанкинд хоёр ч удаа шалгалт орсон. Энэ шалгалтын дагуу та нар дээр арга хэмжээ аваад сайжирсан юм юу байна вэ? Миний асуугаад байгаа арилжааны асуудал Монголбанкин дээр маш хариуцлагагүй явагдаад байна. Өнгөрсөн дөрвөн жил гэхэд л банкуудтай хийсэн валютын арилжаагаар  1,8 их наяд төгрөгийн алдагдалтай ажилласан байна лээ шүү дээ. Их наяд. Зүгээр 1 сая доллар биш. Тэрийг яаж барагдуулж байгаа юм бэ? Энэ чинь том асуудал биш юм уу? Банкуудад аваачиж валютуудаа байрлуулаад тэгээд тэрийгээ буцааж авдаггүй, алдагдал. Эсхүл ямар арилжаа, ямар оффшин ямар нөхцөлөөр хийсэн юм бэ?
Би түрүүний асуусан 2000 онд анх Монгол Улс Монголбанк олон улсын дэлхийн зах зээл дээр гараад танай анхны ерөнхийлөгч тэрийг нэлээн сайн ажиллуулаад Монголбанк их хэмжээний ашиг олсон. Одоогийн мөнгөөр бол хэчнээн тэрбум ч юм бэ, тухайн үедээ нэлээн олон 30, 40 сая долларын ашиг олсон байгаа юм. Тэгэхээр энэ ашгийн асуудал дээр өнөөдөр нийгэм даяар нэлээн маргаан гараад байгаа шүү дээ. Тэр ашиг хаачсан бэ? Ашгийг асуугаад байна. 
Х.Нямбаатар: Монголбанк  хариулъя.

Д.Аюуш: Гарамжав гишүүний асуултад хариулъя. Энэ уг нь яг энэ хуулийн төсөлтэй холбоотой биш асуулт байна. Гэхдээ би хариулъя. Баланс дээрээ үзүүлэлтээрээ ашиг, алдагдлаараа Монголбанкны тайлан баланс нээлттэй сайт дээр маань байж байгаа. Хөндлөнгийн аудитын дүгнэлтүүд сайт дээр нь байж байгаа. Гэхдээ яг энэ оны ашиг алдагдал ийм форвард хэлцлийн гэсэн мэдээллийг өгвөл би түрүүн дурдсанаар надад одоо яг тооцоо байхгүй учраас би танд шууд хариулах боломж байхгүй байна.
Х.Нямбаатар: Ер нь Монголбанк яг энэ талаар Их Хурлын гишүүн маш тодорхой асуулт асууж байгаа учраас дараа нь бичгээр энэ асуултад хариулт өгөх хэрэгтэй. Сүүлийн үед бас яг энэнтэй холбоотой аж ахуйн нэгж байгууллагатай холбоотой янз бүрийн асуудлууд хэвлэл мэдээллээр яваад байгаа учраас энийг нэг талдаа гаргаж тайлбар өгөх ёстой шүү. Ер нь бол бид нар хэвлэл мэдээллээр явж байгаа төрийн байгууллагатай холбоотой мэдээллээр ийм бүрхэгдүүлээд орхидог. Тэгээд энэ маань хоёр талд эсрэг байр суурьтай зүйлүүд яваад байдаг. Энэ дээр бүр онцгой анхаараарай гэж хэлье.

Хоёрт гэвэл, Үй олноор хөнөөх, зэвсэг нийлүүлэх болон терроризмтэй тэмцэх тухай хуулийн төслийн хамт өргөн мэдүүлсэн Эрүүгийн хууль, Эрүүгийн хэрэг хянан шийдвэрлэх хууль, Зөрчлийн тухай хууль, Зөрчил шалган шийдвэрлэх хууль, Хуульчийн эрх зүйн байдлын тухай хуульд нэмэлт, өөрчлөлт оруулах хуулийн төслийг одоо бид хэлэлцэх гэж байна л даа.
Нэг зүйлийг хэдүүлээ эргэж хармаар байгаа юм. Батзориг дарга аа, тагнуулынхан, Монголбанк. Та нар чинь өөрсдөө Хуулийн хэлтэс, албадуудтай. Энэ өргөн мэдүүлсэн төсөл чинь яг энэ чигээр нь бид нар ингээд хэлэлцээд явах юм бол хууль зүйн техникийн болон агуулга хоорондын зөрчилдөөнтэй асар олон зүйлүүдтэй байна. Та нар Их Хурал гэдэг байгууллагыг юу гэж ойлгодог улсууд вэ? Иймэрхүү байдлаар чиглүүлээд өгчихвөл, тэгээд тэр хэд хэлэлцэж байгаад баахан асуулт асууж хариулт авч байгаад кноп дараад болчихно гэдэг ийм агуулгаар та нар асуудалд хандаж болохгүй ээ. Тагнуулын ерөнхий газрынхан өөрсдөө бүтэц, орон тоогоо нэмээд л байгаа. Ордноос том данхайсан том байшин бариад л байгаа, орон тоогоо өдрөөс өдөрт нэмэгдүүлээд л байдаг. Гэтэл орж ирсэн алгын чинээ цаасан дээр нь ерөөсөө энэ чигээр нь баталчихъя гэх ийм юм алга байна. Батзориг оо, та бол бас хууль зүйн шинжлэх ухааны доктор хүн. Энийг нэг эргэж хараач та нар. Ямар ч хууль зүйн техник байхгүй, өөр хоорондоо агуулгын уялдаа байхгүй ийм юм оруулж ирж байгаа шүү.
Тэгээд Байнгын хороо энэ дээр нь хамт өргөн мэдүүлсэн юм гээд энэ чигт нь явчихдаг. Одоо энэнээс хойш тэгэхгүй. Бид нар энэ удаа үнэхээр улс саарал жагсаалтад орох гээд байгаа юм гэдэг утгаараа Их Хурлын гишүүдээрээ зарчмын зөрүүтэй саналын томьёолол боловсруулж энэ алдааг чинь заслаа шүү. Дараагийн удаа ийм зүйл байхгүй. Монголбанкны Ерөнхийлөгч энэ юмыг бас сонсоорой. Бид нар ер нь 2016 оноос хойш энэ саарал жагсаалтад орохгүй гээд ФАТФ-ын 40 зөвлөмжийг хэрэгжүүлье гээд бүх шаардлагатай хууль тогтоомжуудад өөрчлөлт оруулж байгаа.

Одоо энэнээс цааш ер нь энэ оруулж ирж байгаа юмнуудыг эргэж харъя. Энэ болгоныг шийдэж өгөөд саарал жагсаалтад орвол яг энэ асуудлыг хариуцаж байгаа албан тушаалтнууд хариуцлага хүлээнэ шүү. Нөгөө Галсүхийн нэг хэлсэн шүлэг байдаг шүү дээ “Бурханд хэлэх зөвлөгөө” гээд. Хэлсэн болгоныг чинь хийж байгаа шүү. Харин энэнээс хойш Монгол Улс саарал жагсаалтад орж эдийн засагт ийм сөрөг үр дагавар үүсвэл энэ бүх ажлыг хариуцаж байгаа Санхүүгийн зохицуулах хороо, Монголбанк, тагнуулын байгууллага, бусад бүх албан тушаалтнууд өөрсдөө хариуцлагаа ёс суртахууны хувьд хүлээх ёстой. Байнгын хороон дээр би энэ протоколд гишүүний хувиар тэмдэглүүлж үлдээж байгаа шүү.
Одоо горимын санал хэлж болно. Горимын санал нь санал хураалттай холбогдуулж хэлнэ. Гарамжав гишүүн горимын санал.

Ц.Гарамжав: Монголбанкны үйл ажиллагаатай л холбоотой юм л даа. Монголбанкны хийдэг үнэт металлын арилжаа, валютын арилжаа бол их онцгой анхаарал татсан асуудал. Үүгээр Монгол Улс бид нар ч гэсэн мэдлэг муутай, ер нь өнөөдрийг хүртэл. Тэгэхээр энэ дээр алдсан, оносон асуудал аж ахуйн нэгжүүд дээр, Монголбанкинд ч байгаа байх. Энэ талаар тусад нь Хууль зүйн байнгын хороон дээр хэлэлцүүлэг зохион байгуулах боломж байна уу? 2000 оноос Монголбанк анх энэ арилжааг хийж эхэлсэн. Тэгээд ашиг олсон байдаг. Өнгөрсөн дөрвөн жил бол Монголбанк бүр том, том арилжаа хийсэн байсан. Тэндээс нь 1 их наядаар нь алдчихсан. Тэгэхээр энэ талаар нэг хэлэлцүүлэг хийх боломж байна уу? Энэний учрыг нэг сайн олж авмаар юм шиг байгаа юм. Ийм санал байна.

Х.Нямбаатар: Яг өнөөдөр хэлэлцэж байгаа асуудалд холбогдуулж таны санал горимын саналд тооцогдохгүй байх. Эдийн засгийн байнгын хороон дээр яг энэ асуудлаар хэлэлцүүлэг зохион байгуулах нь бол, та өөрөө Эдийн засгийн байнгын хорооны гишүүний хувьд энэ бол нээлттэй.
Эдийн засгийн байнгын хороо Хууль зүйн байнгын хороотой хамтарч энэ хэлэлцүүлгийг зохион байгуулъя гэдэг асуудал бол таны гаргасан саналаар Ганбаатар дарга уг асуудлыг Байнгын хороон дээрээ шийдээд Хууль зүйн байнгын хороо хамтраад өргөтгөсөн байдлаар энэ хэлэлцүүлгийг зохион байгуулах боломжтой гэдгийг хэлье.

Ингээд Улсын Их Хурлын гишүүн Л.Энхболдын гаргасан зарчмын зөрүүтэй саналын томьёоллыг та бүхэнд уншиж сонсгоё.
Нэг.ЭРҮҮГИЙН ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


1.Төслийн 1 дүгээр зүйлийг доор дурдсанаар өөрчлөн найруулах:


“1 дүгээр зүйл.2015 оны 12 дугаар сарын 03-ны өдөр баталсан Эрүүгийн хуулийн 29.8 дугаар зүйлд доор дурдсан агуулгатай тайлбар нэмсүгэй:


“Тайлбар: - Энэ зүйлд заасан “объект барьцаалсан” гэж тээврийн хэрэгсэл, барилга байгууламж, хүн амын амьдралыг хангах болон олон улсын хамгаалалтад байдаг объект барьцаалсан үйлдлийг ойлгоно.””


Санал хураалт


Энэ санал дэмжигдсэнгүй. Горимын санал гаргах хүн байна уу? Мөнх-Оргил гишүүн горимын санал гаргая.
Ц.Мөнх-Оргил: Энэ саналыг хүчингүй болгоод дахиж санал хураалгаж өгөөч ээ гэсэн горимын санал байна. Манай гишүүд дэмжих гэж байгаад эсрэг санал өгчих шиг боллоо. Баярлалаа.

Х.Нямбаатар: Мөнх-Оргил гишүүний гаргасан горимын саналаар санал хураалгая.
Санал хураалтыг хүчингүйд тооцъё гэсэн саналаар санал хураая.

Санал хураалтыг хүчингүйд тооцлоо.

Төслийн 1 дүгээр зүйлээр дахин санал хураая.

Санал хураалт

Санал хураалтад 11 гишүүн оролцож 63.6 хувиар уг санал дэмжигдлээ. 

2.Төсөлд доор дурдсан агуулгатай 2 дугаар зүйл нэмэх:

“2 дугаар зүйл.Эрүүгийн хуулийн 29.11 дүгээр зүйлийн 1 дэх хэсгийн “хуримтлуулсан,” гэсний дараа “өөрчилсөн,” гэж нэмсүгэй. Санал гаргасан Улсын Их Хурлын гишүүн Л.Энхболд.
Санал хураалт

Санал хураалтад 11 гишүүн оролцож 63.6 хувийн саналаар дэмжигдлээ.

3.Төслийн 2 дугаар зүйлийг доор дурдсанаар өөрчлөн найруулж, 3 дугаар зүйл болгох:


“3 дугаар зүйл.Эрүүгийн хуулийн дараах зүйл, хэсгийг доор дурдсанаар өөрчлөн найруулсугай:


1/20.2 дугаар зүйл:

“20.2 дугаар зүйл.Террорист үйл ажиллагаанд уриалах, түүнийг нийтийн өмнө зөвтгөх, хатгах

1.Терроризмын суртал ухуулга явуулсан, эсхүл түүнийг дэлгэрүүлсэн, эсхүл террорист үйл ажиллагаа явуулахыг уриалсан, эсхүл олон нийтийн өмнө зөвтгөсөн, эсхүл бусад этгээдийг хатгасан бол нэг жилээс таван жил хүртэл хугацаагаар хорих ял шийтгэнэ.

2.Энэ зүйлийн 1 дэх хэсэгт заасан гэмт хэргийг төрийн албан хаагч үйлдсэн бол таван жилээс арван хоёр жил хүртэл хугацаагаар хорих ял шийтгэнэ.”


2/29.8 дугаар зүйлийн 1 дэх хэсэг:
“1.Төр, олон улсын байгууллагаас тодорхой шийдвэр гаргуулах, гаргасан шийдвэрийг өөрчлүүлэх, шийдвэр гаргахаас татгалзуулах зорилгоор галт зэвсэг, тэсэрч дэлбэрэх, цөмийн бодис, цацраг идэвхт хаягдал, хими, биологийн хортой, аюултай бодис, цахим сүлжээ, техник хэрэгсэл, тусгайлан бэлтгэсэн зэвсгийн чанартай зүйлийг ашиглаж, ашиглахаар заналхийлж хүн амыг айдаст автуулсан; галдан шатаасан, хүн хулгайлсан, хүн, объект барьцаалсан, хүнийг алсан, эрүүл мэндэд хохирол учруулсан; зэвсэгт мөргөлдөөний нөхцөлд сөргөлдөгч аль нэг талд идэвхтэй оролцоогүй хүний амь бие, бие махбодид халдсан хүнийг арван хоёр жилээс хорин жил хүртэл хугацаагаар, эсхүл бүх насаар хорих ял шийтгэнэ.”


3/29.10 дугаар зүйл:


“29.10 дугаар зүйл.Терроризмыг санхүүжүүлэх

1.Террорист этгээд, террорист үйлдэл, террорист үйл ажиллагаанд зарцуулагдахыг урьдчилан мэдсээр байж шууд, шууд бусаар эд хөрөнгө хуримтлуулсан, өөрчилсөн, шилжүүлсэн, зарцуулсан бол таван жилээс арван хоёр жил хүртэл хугацаагаар хорих ял шийтгэнэ.

2.Энэ гэмт хэргийг хориг арга хэмжээг зөрчиж үйлдсэн бол найман жилээс арван таван жил хүртэл хугацаагаар хорих ял шийтгэнэ.

3.Энэ гэмт хэргийг хориг арга хэмжээг зөрчиж хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг албадан татан буулгана.

4.Энэ зүйлийн 1 дэх хэсэгт заасан гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж нэг зуун хорин мянган нэгжээс дөрвөн зуун мянган нэгжтэй тэнцэх хэмжээний төгрөгөөр торгоно.


Тайлбар: - Энэ зүйлд заасан “хориг арга хэмжээ” гэж Нэгдсэн Үндэстний Байгууллагын Аюулгүйн зөвлөлийн тогтоолоор батлагдсан терроризмтой тэмцэх болон үй олноор хөнөөх зэвсэг дэлгэрүүлэхтэй тэмцэхтэй холбоотой санхүүгийн хориг арга хэмжээ, түүнд үндэслэн терроризмтой тэмцэх чиг үүрэг бүхий байгууллагаас баталсан жагсаалтад орсон хүн, хуулийн этгээдийн эсрэг санхүүгийн хориг арга хэмжээ авч хэрэгжүүлэхийг ойлгоно.

- Энэ зүйлд заасан гэмт хэргийн талаар төрийн зохих байгууллагад сайн дураараа даруй мэдэгдсэн, учирч болзошгүй хохирлоос урьдчилан сэргийлэхэд туслалцаа үзүүлсэн иргэний үйлдэл нь өөр гэмт хэргийн шинжгүй бол ялаас чөлөөлнө. Энэ зүйлийн 1, 3 дахь хэсэгт энэ тайлбар хамаарахгүй.”
Санал хураалт

Санал хураалтад 11 гишүүн оролцож 63.6 хувийн саналаар дэмжигдлээ.

4.Төслийн 3 дугаар зүйлийг доор дурдсанаар өөрчлөн найруулж, 4 дүгээр зүйл болгох:


“4 дүгээр зүйл. Эрүүгийн хуулийн 20.1 дүгээр зүйлийн гарчгийг “Террорист үйлдлийн талаар зориуд худал мэдээлэх” гэж, 29.8 дугаар зүйлийн гарчгийг “Террорист үйлдэл хийх” гэж, 29.9 дүгээр зүйлийн гарчгийг “Террорист үйлдэлд бэлтгэх” гэж, мөн зүйлийн 1 дэх хэсгийн “Террор” гэснийг “Террорист” гэж, мөн зүйлийн тайлбар хэсгийн “Террор ажиллагааг” гэснийг “Террорист үйлдлийг” гэж,  “террор ажиллагааг” гэснийг  “террорист үйлдлийг” гэж,  29.11 дүгээр зүйлийн 2 дахь хэсгийн “торгох ял шийтгэнэ.” гэснийг “торгож, хуулийн этгээдийг албадан татан буулгана.” гэж тус тус өөрчилсүгэй.” Санал гаргасан Улсын Их Хурлын гишүүн Л.Энхболд.
Санал хураалт

Санал хураалтад 11 гишүүн оролцож 63.6 хувийн саналаар дэмжигдлээ.

Хоёр. ЭРҮҮГИЙН ХЭРЭГ ХЯНАН ШИЙДВЭРЛЭХ ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ
 ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ

1.Төслийн 1 дүгээр зүйлийг доор дурдсанаар өөрчлөн найруулах:


“1 дүгээр зүйл.Эрүүгийн хэрэг хянан шийдвэрлэх тухай хуулийн 6.1 дүгээр зүйлийн 1 дэх хэсгийн 1.1 дэх заалтын “20.1/Террор үйлдэх талаар зориуд худал мэдээлэх/” гэснийг “20.1/Террорист үйлдлийн талаар зориуд худал мэдээлэх” гэж, “20.2/Террор ажиллагаанд уриалах, түүнийг нийтийн өмнө зөвтгөх/” гэснийг “20.2/Террорист үйл ажиллагаанд уриалах, түүнийг нийтийн өмнө зөвтгөх, хатгах” гэж, “29.8/Террор үйлдэх/” гэснийг “29.8/Террорист үйлдэл хийх/ гэж, “29.9/Террор үйлдэхэд бэлтгэх/” гэснийг “29.9/Террорист үйлдэлд бэлтгэх/ гэж, “29.10/Террор үйлдэхийг санхүүжүүлэх/ дугаар” гэснийг “29.10/Терроризмыг санхүүжүүлэх/, 29.11 /Үй олноор хөнөөх зэвсэг дэлгэрүүлэхийг санхүүжүүлэх/ дүгээр” гэж өөрчилсүгэй.” Санал гаргасан Улсын Их Хурлын гишүүн Л.Энхболд.
Санал хураалт

Санал хураалтад 11 гишүүн оролцож 63.6 хувийн саналаар дэмжигдлээ.
Гурав.ХУУЛЬЧИЙН ЭРХ ЗҮЙН БАЙДЛЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙН ТАЛААРХ ЗАРЧМЫН ЗӨРҮҮТЭЙ САНАЛЫН ТОМЬЁОЛОЛ


1.Төслийн 1 дүгээр зүйлийг доор дурдсанаар өөрчлөн найруулах:


“1 дүгээр зүйл.Хуульчийн эрх зүйн байдлын тухай хуулийн 63 дугаар зүйлд доор дурдсан агуулгатай 63.11 дэх хэсэг нэмсүгэй:


“63.11.Мэргэжлийн хариуцлагын хороо нь хуульчийн мэргэжлийн үйл ажиллагаа явуулах эрх бүхий этгээдээс Мөнгө угаах болон терроризмыг санхүүжүүлэхтэй тэмцэх тухай хуулийн 4.1.9-т заасан мэдээлэх үүргээ биелүүлж байгаад хяналт тавьж, хэрэгжилтийг хангуулж ажиллана.”” Санал гаргасан Улсын Их Хурлын гишүүн Л.Энхболд.
Санал хураалт

Санал хураалтад 11 гишүүн оролцож 63.6 хувийн саналаар дэмжигдлээ.

Нэг.Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол
1.Төслийн гарчгаас “НЭМЭЛТ,” гэснийг хасах. Санал гаргасан Улсын Их Хурлын гишүүн Л.Энхболд.

Санал хураалт

Санал хураалтад 11 гишүүн оролцож 63.6 хувийн саналаар дэмжигдлээ.

2.Төслийн 1 дүгээр зүйлийн 1 дэх хзаалтын “төрийн” гэсний дараа “холбогдох” гэж, мөн заалтын “өгөх,”, “сэргийлэх,” гэсний дараа “эсхүл” гэж тус тус нэмж, 2 дахь заалтын “санхүүжүүлэх,” гэсний дараа “эсхүл” гэж нэмж, мөн заалтын “бол зөрчлийн үнийн дүнтэй тэнцэх хэмжээний” гэснийг “нь эрүүгийн хариуцлага хүлээлгэхээргүй бол зөрчил үйлдэхэд ашигласан” гэж өөрчилж, 3 дахь заалтын “нэн” гэснийг хасах. Санал гаргасан Улсын Их Хурлын гишүүн Л.Энхболд.
Санал хураалт

Санал хураалтад 11 гишүүн оролцож 63.6 хувийн саналаар дэмжигдлээ.
3.Төслийн 1 дүгээр зүйлийн 4 дэх заалтыг доор дурдсанаар өөрчлөн найруулах:

4.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг даруй царцаагаагүй нь эрүүгийн хариуцлага хүлээлгэхээргүй бол царцаагаагүй хөрөнгийн үнийн дүнтэй тэнцэх хэмжээний хөрөнгө, орлогыг хурааж, хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.

5.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг тагнуулын байгууллагад 24 цагийн дотор мэдээлэх үүргээ биелүүлээгүй бол хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно. Санал гаргасан Улсын Их Хурлын гишүүн Л.Энхболд.
Санал хураалт

Санал хураалтад 11 гишүүн оролцож 63.6 хувийн саналаар дэмжигдлээ.
Хоёр.Зөрчил шалган шийдвэрлэх тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол

1.Төслийн 1 дүгээр зүйлийн “6.18 дугаар зүйлийн” гэснийг “1.8 дугаар зүйлийн 6.18 дахь заалтын” гэж, “6.19 дүгээр зүйлийн” гэснийг “1.8 дугаар зүйлийн 6.19 дэх заалтын” гэж, мөн зүйлийн “4 дэх” гэснийг “4, 5 дахь” гэж тус тус өөрчлөх. Санал гаргасан Улсын Их Хурлын гишүүн Л.Энхболд.
Санал хураалт

Санал хураалтад 11 гишүүн оролцож 63.6 хувийн саналаар дэмжигдлээ.
2.Төслийн 1 дүгээр зүйлээс “3,” гэснийг тус тус хасах. Санал гаргасан Улсын Их Хурлын гишүүн Л.Энхболд.
Санал хураалт

Санал хураалтад 11 гишүүн оролцож 63.6 хувийн саналаар дэмжигдлээ.

Гурав.Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол

1.Төслийн 2 дугаар зүйлийн 3 дахь заалт буюу 3 дугаар зүйлийн 3.1.11 дэх заалтыг доор дурдсанаар өөрчлөн найруулах:

4/3 дугаар зүйлийн 3.1.11 дэх заалт

“3.1.11.”үй олноор хөнөөх зэвсэг дэлгэрүүлэхийг санхүүжүүлэх” гэж Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн 3.1.19-д заасныг;” Санал гаргасан Улсын Их Хурлын гишүүн Л.Энхболд.
Санал хураалт

Санал хураалтад 11 гишүүн оролцож 54.5 хувийн саналаар дэмжигдлээ.
2.Төслийн “2 дугаар зүйл” гэснийг “3 дугаар зүйл” гэж, “3 дугаар зүйл” гэснийг “2 дугаар зүйл” гэс тус тус өөрчлөх. Санал гаргасан Улсын Их Хурлын гишүүн Л.Энхболд.
Санал хураалт

Санал хураалтад 11 гишүүн оролцож 54.5 хувийн саналаар дэмжигдлээ. 

Эрүүгийн хуульд нэмэлт, өөрчлөлт оруулах тухай хуулийн төслийг дэмжье гэсэн томьёоллоор санал хураая.
Санал хураалтад 11 гишүүн оролцож 63.6 хувийн саналаар уг санал дэмжигдлээ.
Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслийг дэмжье гэсэн томьёоллоор санал хураая.

Санал хураалтад 11 гишүүн оролцож 63.6 хувийн саналаар уг санал дэмжигдлээ.

Хуульчийн эрх зүйн байдлын тухай хуульд нэмэлт оруулах тухай хуулийн төслийг дэмжье гэсэн томьёоллоор санал хураая.

Санал хураалтад 11 гишүүн оролцож 63.6 хувийн саналаар уг санал дэмжигдлээ.
Зөрчлийн тухай хуульд нэмэлт, өөрчлөлт оруулах тухай хуулийн төслийг дэмжье гэсэн томьёоллоор санал хураая.

Санал хураалтад 11 гишүүн оролцож 54.5 хувийн саналаар уг санал дэмжигдлээ.
Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг дэмжье гэсэн томьёоллоор санал хураая.

Санал хураалтад 11 гишүүн оролцож 54.5 хувийн саналаар уг санал дэмжигдлээ.
Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийг дэмжье гэсэн томьёоллоор санал хураая.

Санал хураалтад 11 гишүүн оролцож 63.6 хувийн саналаар уг санал дэмжигдлээ.
Аюулгүй байдал, гадаад бодлогын байнгын хороонд Байнгын хорооны санал, дүгнэлтийг Улсын Их Хурлын гишүүн Н.Оюундарь гишүүн танилцуулъя.

Мөнх-Оргил гишүүн санал гаргая. Хэлэлцэх асуудал дууссан тул та санал хэлэх үү?

Ц.Мөнх-Оргил: Баярлалаа. Засгийн газраас орж ирж байгаа хууль, Улсын Их Хурлын шийдвэрийн төслүүдийн чанар, бичилтийн талаар Байнгын хорооны дарга сая маш дэлгэрэнгүй тайлбарлалаа л даа. Тэгэхээр Байнгын хорооны дарга аа, та Их Хурлын Тамгын газартай ярьж байгаад нэг ийм юм зохион байгуулбал яасан юм бэ? Ерөөсөө манай Байнгын хороо л хийх ёстой ажил болчихоод байгаа байхгүй юу. Өөр Байнгын хороод чинь наадахыг чинь хийж чадахгүй шүү дээ. 

Өргөн барьж байгаа хууль, Улсын Их Хурлын шийдвэрийн төсөлд тавих хууль зүйн бичилтийн томьёоллын шаардлагуудыг манай Байнгын хороо хариуцахгүй бол болохгүй болчихоод байгаа юм. Тэгэхээр нэгдүгээрт, одоо яг энэ хуультай хамааруулаад ийм, ийм юм та нар өргөн барьсан байна, энэ чинь ийм, ийм алдаатай байна. Хууль тогтоомжийн тухай хуулийн ийм, ийм заалтыг зөрчиж байна, үг хэллэг чинь ийм буруу байна гэдэг юмнуудыг нь миний бодлоор нэгд нэгэнгүй, нэгэнт та нар засчихсан юм чинь Засгийн газраас тагнуулын байгууллага, Санхүүгийн зохицуулах хороонуудад өгөх хэрэгтэй байна. Эд нар өөрсдөө хараг. Яаж бичих ёстой байсныг яаж алдаад биччихсэн байгаагаа эд нар нэгдүгээрт харах хэрэгтэй байна.
Хоёрдугаарт, Нямбаатар дарга аа, Хууль тогтоомжийн тухай хуулийн заалт хэрэгжилт, ерөөсөө хуулийн бичилтийн техникийн талаар төрийн байгууллагуудын, ялангуяа Хуулийн хэлтсийнхнийг цуглуулж Тамгын газар том сургалт хийдэг юм уу, яадаг юм бэ. Сурах бичиг, ном дэвтэр байгаа шүү дээ. Тэрийг нь тарааж өгөөд тэгээд сургалтыг нь хийгээд, шаардлагатай бол шалгалтыг нь аваад тэгээд Нямбаатар дарга минь одоо энэ хуулиудаа буцааж сурмаар байна. 
Бичилтийн шаардлага хангахгүй, Хууль тогтоомжийн тухай хуулийн шаардлага хангахгүй хуулиудыг Хууль зүйн байнгын хороо тэр дор нь буцаагаад хууль санаачлагчид нь явуулж сурмаар байна. Тэгэхгүй бол бүгдийг нь аваад өөрсдөө эндээ нухаад зөв бурууг нь будилуулаад ингээд гаргаад байж боломгүй байна. Хууль тогтоомжийн тухай хуулийн шаардлагыг бид нар өөрсдөө зөрчөөд байгаа байхгүй юу. Хууль тогтоомжийн тухай хуульд чинь буцаа гээд хэлчихсэн байж байгаа шүү дээ. Тэгээд буцаахгүй зөрчилтэй юмнуудыг нь бүгдийг нь аваад эндээ нухаад байдаг.

Хоёрдугаарт, Байнгын хорооны дарга аа, Улсын Их Хурлын гишүүн Учралаас чухал хуулийн төсөл өргөн бариад Эдийн засгийн байнгын хороогоор хэлэлцүүлэх гэж байгаа юм байна. Мэргэжлийн нэгдсэн холбооны эрх зүйн байдлын тухай хууль гэж. Энэ бол Эдийн засгийн байнгын хороонд хамаатай боловч манай Хууль зүйн байнгын хороогоор заавал нухацтай хэлэлцэгдэх ёстой хууль байгаа юм. 
Энэ бол явсаар байгаад Төрийн бус байгууллагуудын тухай хууль, Үйлдвэрчийн эвлэлийн эрх зүйн байдлын тухай хууль, Бүртгэлийн хууль, магадгүй Худалдаа, аж үйлдвэрийн танхимын эрх зүйн байдлын тухай хууль гээд маш олон хуулиудтай давхардах хууль байгаа байхгүй юу. Тэгэхээр энийг зөвхөн Эдийн засгийн байнгын хороон дээр хэлэлцэлгүйгээр манай Байнгын хороотой хамтарсан хэлэлцүүлэг хийх ажлыг та зохион байгуулаач ээ. Дундаасаа хамтарсан ажлын хэсэг гаргах хэрэгтэй байна. Тэр бол Эдийн засгийн байнгын хороотой холбогдох асуудал биш. Яагаад гэвэл Мэргэжлийн нэгдсэн холбооны эрх зүйн байдлын тухай хууль байхгүй юу. Эрх зүйн байдлыг нь тодотгож байгаа учраас манай Байнгын хорооны асуудал байгаа юм. Тэгэхээр болдог бол та эсхүл Байнгын хороондоо 100 хувь авъя, эсхүл Эдийн засгийн байнгын хороотой хамтарч нэг ажлын хэсэг байгуулж энэ хуулийг хэлэлцье. Баярлалаа.
Х.Нямбаатар: Мөнх-Оргил гишүүнд баярлалаа. Таны гаргасан эхний саналтай 100 хувь санал нэг байна. Манай гишүүд өөрсдөө яг энэ зарчим дээрээ хэдүүлээ нэгдэнэ шүү дээ. Буцаая, бүрдэл хангаагүй, саяынх шиг ийм алдаатай хамт өргөн мэдүүлж байгаа хуулиуд байвал бид нар хэлэлцэхээс татгалзаад буцааж байя гэдэг дээр хэдүүлээ зарчим нэгдлээ шүү.

Хоёр дахь нь, Мөнх-Оргил гишүүн ээ, өнөөдөр Засгийн газрын хуралдаан дээр ашгийн төлөө бус хуулийн этгээдүүдийн эрх зүйн байдлын тухай хууль гээд засгаар алх цохиод наашаа орж ирж байгаа. Энэ маань дэгийн тухай хуулиар хэлэлцэх эсэхийг нь аль, алийг нь шийдчихээд нэгтгэж хэлэлцэхээр ийм төлөвтэй явж байгаа. Энийг бас бид нар харгалзан үзээд, яг тантай санал нэг байна.

Ажлын хэсэг байгуулъя. Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай, Шүүхийн шийдвэр гүйцэтгэх тухай хуульд нэмэлт, өөрчлөлт оруулах тухай хуулийн төслийг хэлэлцэх эсэхийг өнгөрсөн 7 хоногт чуулганы нэгдсэн хуралдаанаар хэлэлцье гээд шийдчихсэн байгаа.
Байнгын хороон дээр ажлын хэсэг байгуулъя гэж бодож байна. Ажлын хэсгийг Улсын Их Хурлын гишүүн Даваагийн Ганболдоор ахлуулъя. Ажлын хэсгийн бүрэлдэхүүнд орох нэрсийн талаар ажлын хэсгийн ахлагч Ганболд дарга хэдүүлээ ярилцаад эндээс Байнгын хорооны шийдвэр гарна.

Өнөөдөр Хууль зүйн байнгын хорооны хуралдаанаар хэлэлцэх асуудлуудаа хэлэлцэж дууссан тул Байнгын хорооны хуралдаан хаасныг мэдэгдье. Гишүүдэд баярлалаа.

Дууны бичлэгээс буулгасан:

ПРОТОКОЛЫН АЛБАНЫ
ШИНЖЭЭЧ
Б.БАТГЭРЭЛ

